
«Ishonch» газетасида Анора 
Маҳмудова бошчилигидаги бир 
гуруҳ  устозларнинг «Маърифат» 
газетаси, унинг бугуни ва келгуси 
тақдирига қайғуриб битилган 
мурожаатини ўқиб, ижтимоий 
тармоқларда бу борада изҳор 
қилинган мулоҳазалар билан та-
нишиб, сўнгги сони 6440 нусхада 
босилган нашр бирров кўз ол-
димга келди.

Айни чоғда, Андижон вилоятининг 
бош нашри билан боғлиқ ўйлар, 
унинг ўтган аср, истиқлол даври 

 бошлари ва бугунги кундаги ададлари 
борасида мушоҳада қилиб, «Нега шун-
дай бўлди? Нима қилиш керак эди-ю, биз 
нима қилдик?» каби саволлар пешайвон 
хорисидек қаршимда тикланди.

Шукрки, бугун мутолаага қайтяпмиз. 
Тўғрироғи, шунақа деб ўзимизга таскин 
беришга одатланяпмиз. Барибир, кўпроқ 
вақтимизни китобдан кўра кафтимиздаги 
катта-кичик экранларга ажратаётганимиз, 

китобга бир боқсак, телефонга ўн қа-
раётганимиз, у келтирган турли хабар-
ларни, ростми-ёлғонми эканига қара-
май, очкўзлик ва ташналик билан «ис-
теъмол қилаётганимиз» айни ҳақиқат.

Яқинда олий ўқув юртларидан би-
рида масъул лавозимда ишлайдиган 
танишимнинг кабинетига кирганимда, 
муқаддам хона бўйлаб тартиб билан те-
рилган даврий нашрлар, жавонда зич 
китоблар ғойиб бўлганига таажжуб-
ланганим ва сабабини сўраганимда, у 
ҳам менга ажабсиниб, «Вақт ўтди, акаси, 
ҳаммасини манави ердан оляпман!» деб, 
қаршисидаги замонавий компьютер мо-
ниторига ишора қилганди.

Худди шу таълим муассасасида та-
лабаларга китоб сотгани учун бир лаво-
зимдор дўстимиз сал қолса, жиноятчига 
чиқиб қолаёзган, «ёза-ёз»лардан безиб, 
қайтиб обуна ва китоб ҳақида гапирмай 
қўйган эди. 

...Яқинда бир мактаб директори билан 
суҳбатлашиб қолдим.

– Ўқитувчиларга ҳам, ўқувчиларга ҳам 
китоб сотиб олинг ёки газетага обуна бў-
линг деёлмайман. Мажбурлашга ўхшаб 
қолади, кимдир шуни ҳам ёзиб юборса, 
йўқ жойдан ташвиш орттираман, деди опа 

 к у ю н и б . 
– Аммо  ўқийдиганлари 

ўқишяпти...
Бунисига нима дейсиз?
Хуллас, жамиятда мутолаа ва обуна 

ҳақида нотўғри қараш шаклланиб бўлди. 
«Маърифат» ва бошқа нашрлар ҳам ай-
нан шу янглиш тасаввур «қурбони» бўла-

ётгани аниқ. Бироқ бутун бошли зиёли-
ларимиз онгли равишда бирлашиб, юз-
лаб устозлар, талабалар, уларнинг илмий 
изланишлари, ижодий ишларига бемин-
нат тарғиботчи бўлган, фахрий муаллим-
лар ибратини элга ёяётган, борини шод, 
йўғини ёд этишга қаратилган бир газе-
тани наҳотки сақлаб қолишга қодир бўл-
маса?!

Шундай пайтда «обуна бўл, китоб ол, 
ўқи», деганни айблаб ижтимоий тар-
моқда ё бирор блогернинг «ҳимоя»сида 
оламга жар соладиган гуруч ичида кур-
макдек айрим муаллимларга қарши би-
рор сўз айтилмаса?!

Бундай чоғларда зиёлиларда 
тил-забон, масъулият ва етарлича жа-
сорат бўлмоғи лозим. Индамай ўтира-
версак, бор-будимизни бой берамиз. 

Мана шу каби мулоҳазалар куз-
нинг бироз совуқ ҳавоси билан қори-

шиб юрагимга кирди-ю, оғриққа айланди. 
Ўзингиз ўйланг, ўқитувчи ўқимаса, 

билмаса, миллат келажаги эртага нима 
бўлади?! 

Ўқитувчи ўқувчисидан билимдонроқ 
бўлиши, бунинг учун ўқиши, ўқиганда 
ҳам, соф, миллий, ахлоқий тушунчалар 
билан йўғрилган нашрларни мутолаа қи-

лиши керак. Ана шунда, юртимиздан бу-
гун номини кўкрак кериб айтадиган қатор 
даҳоларимиз, қолаверса, ўз даврида со-
биқ Иттифоқда ҳам тан олинган ва тажри-
баси бутун мамлакатга оммалаштирил-
ган Халқ ўқитувчиси Мамажон Абдурасу-
ловдек юзлаб устозлар туриб, аллақайси 
мамлакатнинг таълим тажрибаси-ю, 
алифбосидаги такомиллашувга осилмаган 
бўлармидик?! Мана шу маънода, «Маъри-
фат»ни сақлаб қолмоғимиз керак. 

Нафақат у, бошқа барча нашрлар-
ни-да халқ минбарига айлантиришимиз, 
китоб, газета берадиган озуқани ўзгаси 
беролмаслигини тан олишимиз шарт.

Оддий обуначига билинмас, аммо ўз 
ишини, фаолиятининг маълум қирра ва 
жиҳатларини тарғиб қилмоқчи бўлган-
кўплаб соҳа вакиллари учун роз айтишга 
турдош нашрнинг (балки, умуман нашр) – 
минбарнинг йўқлиги бугун яққол аён бўл-
моқда. Ташна одамнинг қудуқ излашига 
менгзайман бу ҳолни ўзимча.

Замонавийлик ва тезкорликни пеш қи-
ладиган айрим замондошларим – «илғор 
фикрли доно»лардан эса сўрагим бор:

– Экранга боқиб зерикмадингизми?!

Икромжон АСЛИЙ

Ўзбекистон касаба уюшмалари Федера-
цияси Осиё ўйинларида муносиб иштирок 
этган спортчиларнинг бир гуруҳини рағ-
батлантирди. Тадбирни Федерация раиси 
 Қудратилла Рафиқов олиб борди ва кириш 
сўзи билан очди. 

– Азиз фарзандларимиз, сизлар энг бахт-
 ли, ҳамманинг ҳавасини келтирган авлод-
сиз, – деди Қ. Рафиқов ёшларимизга қарата.  
– Барчангиз кўриб, сезиб турибсизлар, Прези-
дентимиз Шавкат Мирзиёев доим сизларни 
қўллаб-қувватлаб келмоқда. Спортга катта 

 эътибор бермоқда. Зеро, сизлар буни ҳеч қа-
чон унутмаслигингиз ва янада катта марралар 
сари одимлашингиз зарур. Айни дамда ҳар би-
рингизни муносиб иштирокингиз билан чин 
юракдан қутлаймиз ва келгусидаги мусобақа-
ларда, хусусан, Францияда бўлиб ўтадиган 
Олимпия ўйинларида бундан-да юқори нати-
жаларга эришишингизга тилакдошмиз.

Шундан сўнг Ўзбекистон касаба уюшма-
лари Федерациясига қарашли Республика их-
тисослаштирилган комплекс болалар ва ўсмир-
лар спорт мактабининг 25 нафар Осиё ўйинла-
рида олтин, кумуш ва бронза медалларни қўлга 
киритган спортчилари ҳамда уларнинг мураб-
бийлари пул мукофоти ва қимматбаҳо эсдалик 
совғалари билан тақдирланди. 

– Қайиқда эшкак эшишнинг ўзига яраша 
нозик томонлари бор, – дейди 1000  метрга 
эшкак эшиш бўйича олтин медаль ғолиби, 
халқаро тоифадаги спорт устаси Нурислом 

Тўхтасин ўғли. – Масалан, шамолга қарши 
сузадиган бўлиб қолсангиз, бу вазни енгил 
одамга масофани енгиб ўтишга озми-кўпми 
халақит беради. Вазни оғир одамга эса, ак-
синча. Бизда ҳам шундай бўлди, шамол 
қаршилигига қарши сузишимизга тўғри 
келди. Аввалига бундан бироз чўчидик, 
аммо ҳамроҳим Шоҳмурод Холмуродов 
билан ўзимизни қўлга олиб, астойдил ҳара-
кат қилдик. Натижада эса биз билан тенгма-
тенг сузишган қозоқ биродарларимиздан 
сонияларга олдин етиб келиб, олтин ме-
даль соҳибига айландик. 

Қутлаш маросими якунида спортчилар, 
уларнинг мураббийлари ва тадбир ишти-
рокчилари сўзга чиқиб, таассуротлари ва 
самимий изҳорларини баён этишди.

Зебо НАМОЗОВА
«ISHONCH»

Фахр

ОСИЁ ЎЙИНЛАРИ ҒОЛИБЛАРИ 
РАҒБАТЛАНТИРИЛДИ

Хитойнинг Ханчжоу шаҳрида ўтган Осиё ўйинлари барча 
спортчиларимиз учун ҳам катта сабоқ ва тажриба мактаби 
бўлди. Баъзида йирик ғалабалар, баъзида бир сония ва 
бир килограммга фарқ билан бой берилган имкониятлари-
миз ҳам бўлди. Аммо, нима бўлганда ҳам, ёшларимиз дунё 
спортчилари орасида Ватанимиз шаънини муносиб ҳимоя 
қилишди. 45 та давлат иштирокчилари орасида дастлабки 
бешликдан ўрин олингани ҳам буни тасдиқлаб турибди.

Уйғоқ фикр

Мулоҳаза

Мурожаат

Ўзбекистон касаба уюшмалари-

нинг фидойи вакили, умрининг қа-

рийб чорак асрини соҳа ривожига 

бағишлаб келган устоз, Ўзбекистон 

маданият, спорт ва туризм ходим-

лари касаба уюшмаси Республика 

кенгаши раиси Шуҳрат Деҳқонов 73 

ёшида оламдан ўтди.

Ш.Деҳқонов 1950 йил 27 апрелда 

Тошкент вилояти Бекобод туманида 

таваллуд топди. 1972 йилда Тошкент 

давлат (ҳозирги Ўзбекистон Мил-

лий) университетини тугатди. У илк 

фаолиятини 1972-1975 йилларда 

 Афғонистонда бошлади, форсий тилли 

халқ билан муносабатлар ўрнатишда 

таржимонлик қилди. Собиқ иттифоқ 

даврида мамлакатнинг қўшни давлат-

даги мулоқотларида самарали ишти-

рок этди. Шуни алоҳида қайд этиш 

лозимки, Шуҳрат Холбўтаевич ушбу 

қисқа фаолияти давомида маҳаллий 

халқнинг барча дарду армонларини 

чуқур ўрганди, кейинги йилларда 

амалга оширилган ташқи сиёсатга те-

ран нигоҳ билан баҳо берар эди.

 Ўз ватанига қайтгач, меҳнат фао-

лиятини 1975 йилда Бекобод шаҳар 

босмахонасида мусаҳҳиҳликдан 

бош лади. Кейинчалик Бекобод ту-

мани ёшлар қўмитасида, 1978 йил-

дан халқ депутатлари Жиззах шаҳар 

кенгашида ишлади. Жиззах шаҳар 

ҳокими ўринбосари, Жиззах вилояти 

ҳокимлигида ижтимоий масалалар 

мажмуида котибият мудири вазифа-

ларида самарали фаолият юритди.

Шуҳрат Деҳқонов афғон уруши 

қатнашчиси эди.
1998 йилдан эътиборан Шуҳрат 

Холбўтаевичнинг асосий фаолияти 

касаба уюшмалари соҳасида кечди.

Ўзбекистон Таълим ва фан ходим-

лари касаба уюшмаси Жиззах, Са-

марқанд ва Тошкент вилояти кен-

гашлари, сўнгра Тошкент вилояти 

касаба уюшмалари ташкилотлари 

бирлашмаси кенгаши раиси лавозим-

ларида ишлади.
2017-2018 йилларда Ўзбекистон 

Таълим, фан ва маданият ходимлари 

касаба уюшмаси Республика кен-

гаши раиси ўринбосари, 2018-2020 

йилларда Ўзбекистон касаба уюш-

малари Федерацияси Маданий-маъ-

рифий ва спорт ишлари бўлими му-

дири, 2020 йилдан умрининг охири-

гича Ўзбекистон Маданият, спорт ва 

туризм ходимлари касаба уюшмаси 

Республика кенгаши раиси лавози-

мида фаолият юритди.

Шуҳрат Холбўтаевич, бир сўз би-

лан айтганда, катта билим ва таж-

рибага эга инсон эди. У киши би-

лан бир марта ҳамсуҳбат бўлган 

киши яна бот-бот мулоқот қилишга 

ошиқарди. Ўқимишли инсон ўла-

роқ, ўзбек халқининг тарихини 

чуқур ўрганган эди, қолаверса, ўзбек 

 санъатининг соҳир билимдони, дунё 

сиё сати бобида ҳам теран фикрга 

эга шахс эди. Шуҳрат Холбўтаевич-

нинг соҳа ривожи йўлидаги хизмат-

лари алоҳида эътирофга лойиқдир. 

У киши  ташаббускор раҳбар бўлиш 

билан бирга, янгича ғояларни рўёбга 

чиқаришда кучли ташкилотчи ҳам 

эди.
У ўз фаолиятининг маъно-маз-

мунини халқимизга, жонажон Ва-

танимизга сидқидилдан хизмат қи-

лишда, деб билган инсон эди. Ҳар 

қачон ишчи-ходимларнинг манфа-

атларини таъминлаш йўлида чина-

кам  фидойилик намунасини кўрса-

тиб келди. Шуҳрат Холбўтаевични 

оилапарварлик бобида ҳам кўпчи-

ликка намуна бўлганини катта ҳур-

мат билан таъкидлаш лозим.

Ш.Деҳқоновнинг хизматлари му-

носиб тақдирланди. 2021 йилда Пре-

зидентимизнинг Фармонига биноан 

«Дўстлик» ордени билан мукофот-

ланган. У, шунингдек, Ўзбекистон ка-

саба уюшмалари Федерациясининг 

«Эҳтиром» нишони соҳиби ҳам эди.

Касаба уюшмаларининг фидойи 

ходими, меҳрибон устоз, камтарин 

инсон Шуҳрат Холбўтаевич Деҳқо-

новнинг хотираси қалбларимизда 

доимо сақланиб қолади.

Ўзбекистон касаба уюшмалари 

Федерацияси 

Шуҳрат Холбўтаевич 

Деҳқонов

1876 йил 14 февралда Шот-

ландияда америкалик ихти-

рочи Александр Белл теле-

фон ихтироси учун патент 

олди. Бу қурилма ўша кез-

лар овозли қўнғироқлар учун 

хизмат қилган эди. Бугунги 

кунда эса «ёвузлар қўлидаги  

қуролга айлангани» бор гап. 

Чунки имкониятлари ниҳо-

ятда кенг бўлгани боис  ушбу 

ихтиро одамзодни ўзига тобе 

қилишга ҳам улгурди. Кў-

ча-кўйда юрганимизда 

ҳатто оғзидан сўрғичи 

тушмаган болалар-

нинг қўлида ҳам 2-3 

миллион сўмлик те-

лефонни кўрамиз. 

Фа р з а н д и н и 

м у р ғ а к л и г и д а -

ноқ китоб ўқишга 

қизиқтириш ўрнига 

«Менга халақит бер-

масин» деган илинжда 

унинг қўлига телефон 

тутқазаётган ота-оналар 

наҳотки унинг келажагига 

болта уришаётганини би-

лишмаса? Аксарият ёшлар эса, 

ўз умрини Интернетда «тани-

лиш» билан ўтказишаётганига 

нима  дейсиз? 
Баъзан кекса отахону она-

хонлардан «Телефонингга ўт 

тушсин!», «Телефон чиқди 

– бало чиқди» деган гап-

ларни эшитиб қоламиз. Статистик 

маълумотларга кўра, мактаб ёши-

даги болаларнинг 23 фоизи теле-

фонга муккасидан кетган экан. Ай-

рим «тарбияли» ёшларнинг ножўя 

ишлари ва нохуш қилиқлари эса ал-

лақачон Интернет орқали тарқалиб 

бўлган. 
Хўш, телефондан туни билан фой-

даланадиганлар асосан нима иш қили-

шади? Ёки бу телефонга ўта қарамлик 

оқибатими? Йўқ, бу аслида унга ҳад-

дан зиёд боғланиб қолишдир. Бу эса 

 НОМОФОБИЯга олиб келиши мумкин.

НОМОФОБИЯ мобил телефонсиз 

ёки ундан узоқда қолишдан қўрқиш 

демакдир. 2010 йили Буюк Брита-

ниянинг бир почта бўлими то-

монидан ўтказилган экспе-

риментда қатнашган 2100 

кишининг 53 фоизи уяли те-

лефонини йўқотиб қўйиш-

дан, батареяси «ўтириб» 

қолишидан ёки ҳисобида 

маблағ тугашидан хаво-

тирда эканини айтган. Но-

мофобларнинг ярми ҳеч 

қачон мобил телефонла-

рини ўчирмайди. Бу эса, 

мия ва кўзга боғлиқ жид-

дий касалликларни келти-

риб чиқаради. 
Биз мобил телефон-

дан батамом воз кечинг 

демоқчи эмасмиз, фақат  

асалнинг ҳам ози ширин де-

ганларидек, бу алоқа восита-

сидан зарурат туғилганда  

ва меъёрида фойдаланиш 

зарурлигини эслатмоқчи-

миз. Олланазар 

ХУДОЁРОВ, 

ЎзЖОКУ талабаси

«Ўзбекистон Республи-

каси Президентининг 2019 

йил 2 февралдаги «Ўзбе-

кистон Республикаси Пре-

зиденти Администрация­

 си ҳузуридаги Ахборот ва 

оммавий коммуникация-

лар агентлиги фаолиятини 

ташкил этиш тўғриси-

да»ги ПҚ­4151­сонли қа-

рорининг 5­иловасида 

агентликка Медиа­омбудс­

ман лавозимини жорий 

этиш тўғрисидаги нор-

матив­ҳуқуқий ҳужжат 

 лойиҳасини ишлаб чиқиш 

вазифаси топширилган.

Агентлик ушбу топши-

риқ ижроси доирасида Ўзбе-

кистон Республикаси Олий 

Мажлиси Инсон ҳуқуқлари 

бўйича вакили ўринбо-

сари  – оммавий ахборот воситаларининг қону-

ний манфаатлари ва ҳуқуқларини ҳимоя қилиш 

 бўйича вакил (Медиа Омбудсман) лавозими ҳамда 

унинг Котибиятини ташкил этиш бўйича нор-

матив ҳуқуқий ҳужжат лойиҳасини ишлаб чиқиб, 

Ўзбекистон Республикаси Вазирлар Маҳкама-

сининг Регламенти асосида тегишли ишларни 

амалга оширган.

Агентлик бу борада «Норматив­ҳуқуқий ҳуж-

жатлар тўғрисида»ги қонун ҳам Ўзбекистон Рес­

публикаси Вазирлар Маҳкамасининг Регламен-

тига асосан норматив ҳуқуқий ҳужжат лойиҳа-

сининг ишлаб чиқувчиси саналади ва унинг қабул 

қилиниши билан боғлиқ масалаларни ҳал этиш 

ваколатига эга эмас.

Алоҳида таъкидлаш жо-

изки, сўнгги йилларда мам-

лакатимизда сўз эркинли-

гини таъминлаш борасида 

оммавий ахборот воси-

таларининг фаолиятига 

тўсқинлик қилиш ёки ара-

лашиш қонунга мувофиқ 

жавобгарликка сабаб бў-

лиши Ўзбекистон Республи-

каси Конституцияси дара-

жасида белгиланди.

Шунингдек, Ўзбекистон 

Республикаси Президен-

тининг 2022 йил 27 июн-

даги ПҚ­294­сонли қаро-

рида журналистларнинг 

қонуний манфаатлари ва 

ҳуқуқларини ҳимоя қилиш 

тизимини янада кучайти-

риш мақсадида журналист-

ларнинг профессионал фао-

лиятига тааллуқли жиноят ишлари бўйича иш 

юритишда Журналистлар уюшмасига уларнинг 

жамоатчилик ҳимоячилари сифатида қонунда 

белгиланган тартибда иштирок этиш вако-

лати ҳам тақдим этилди.

Агентлик «Медиа­омбудсман институти қа-

чон таъсис этилади?» сарлавҳали мақола юзаси-

дан Ўзбекистон Республикаси Олий Мажлиси Ин-

сон ҳуқуқлари бўйича вакили ўринбосари – Медиа 

Омбудсман лавозими жорий этилиши сўз эркин-

лиги таъминланишида яна бир алоҳида ҳуқуқий 

асос бўлиши мумкинлигини маълум қилади».

Директорнинг биринчи 

ўринбосари               Д.САИДЖАНОВ

Aнор МAҲМУДОВA,

Ўзбекистон Қаҳрамони, 

Гурлан туманидаги 5-мактаб директори.

Турғун AЗЛAРОВ,

Ўзбекистон Қаҳрамони, 

Шайхонтоҳур туманидаги 40-мактабнинг

фахрий ўқитувчиси.

Муҳаббат ШAРОПОВA, 

Ўзбекистон Қаҳрамони, Қарши шаҳридаги 

2-ИДУМИ ўқитувчиси. 

Нормамат ЭШОНҚУЛОВ,

Олтинсой туманидаги 63-мактабнинг 

тарих фани ўқитувчиси,

Халқ таълими аълочиси. 

Усмон ЖЎРAЕВ, 

«Эл-юрт ҳурмати» ордени соҳиби, 

Бўка туманидаги 8-мактабнинг 

тарих фани ўқитувчиси. 

Раҳматулла КAРИМОВ, 

Ўзбекистон халқ ўқитувчиси, 

Учтепа туманидаги 81-мактабнинг 

математика фани ўқитувчиси. 

Худойберди КОМИЛОВ, 

фахрий ўқитувчи, Ўзбекистон Ёзувчилар уюшмаси 

аъзоси.
Маҳмуда ВAЛИЕВA,

«Соғлом авлод учун» ордени соҳиби, 

Юнусобод туманидаги 274-мактабнинг она тили ва 

адабиёт фани ўқитувчиси. 

Aзиза БОЙМУРОДОВA, 

Каттақўрғон туманидаги 28-мактаб директори,

Халқ таълими аълочиси.

Гулчеҳра AШУРОВA, 

Термиз шаҳридаги 13-мактаб директорининг 

маънавий-маърифий

 ишлар бўйича ўринбосари, Халқ таълими аълочиси.

Дилфуза ҒAЗНAЕВA, 

Яшнобод туманидаги 340-мактаб директорининг 

маънавий-маърифий 

ишлар бўйича ўринбосари, Халқ таълими аълочиси.

Дилдор НУРМУҲAММЕДОВA, 

Термиз шаҳридаги 23-мактабнинг 

она тили ва адабиёт фани ўқитувчиси, Халқ таълими 

аълочиси. 

Санобар БЕРДИЕВA, 

Мирзо Улуғбек туманидаги 

286-мактабнинг 

она тили ва адабиёт фани ўқитувчиси, 

Халқ таълими аълочиси.

Нурали ХУДОЙБЕРГЕНОВ, 

Чиноз туманидаги 44-мактабнинг 

рус тили фани ўқитувчиси, 

Халқ таълими аълочиси.

Дилноза НAРЗУЛЛAЕВA, 

Вобкент туманидаги 21-мактабнинг 

бошланғич синф ўқитувчиси.

Раҳбарой МЕЛИБОЕВA, 

Учкўприк туманидаги 

5-мактабнинг 

бошланғич синф ўқитувчиси.

Зиёда МAМAЖОНОВA,

Косонсой туманидаги 28-мактабнинг 

она тили ва адабиёт фани ўқитувчиси.

Эркинжон ЯРAШЕВ,

Зарафшон шаҳридаги 13-ИДУМ 

ўқитувчиси.

Ҳурматли давлат идоралари 

ва таълим ташкилотлари 

раҳбарлари, қадрли ҳам-

касблар! Умумтаълим 

мактабларининг фидойи 

ва заҳматкаш ўқитувчи-

лари! Биз мамлакатимиз-

нинг турли ҳудудларидаги 

умумтаълим мактабларида 

фаолият юритувчи бир гу-

руҳ ўқитувчилар, сизларга 

юртимиз келажагига дахл-

дор ўта муҳим масала юзаси-

дан мурожаат қилмоқдамиз. 

Маълумки, ҳозирги за-

монда давлатнинг дунёда 

тутган даражаси ва мавқеи 

ўша мамлакатда таълим 

ва илм-фаннинг қай дара-

жада ривожланганига боғ-

лиқ бўлмоқда. ХХI асрда ин-

сон ресурс лари табиий ре-

сурсларга қараганда муҳим 

аҳамият касб этмоқда. Рақо-

батбардош ва малакали ин-

сон ресурслари эса фақатгина 

таълим даражаси юқори, ма-

лакали ва фидойи ўқитувчи-

лар мавжуд бўлган шароит-

дагина шакл ланади. Малакали ва билимли, 

тажрибали ва етук ўқитувчиларнинг замон би-

лан ҳамнафас, ўзаро тажриба алмашган ҳолда 

фао лият юритишида босма таълим нашрлари-

нинг ўрни беқиёсдир. Aммо сўнгги йилларда 

мажбурий обунага қарши кураш баҳонасида 

ўқитувчилар ва босма таълим нашрлари ўр-

тасидаги алоқа деярли узилди. Ҳар йили кўп-

лаб газета ва журналлар ёпил-

моқда. Мантиқий олиб 

қаралганда бу миллий 

фожиадир. Ўз вақтида 

юз минг лаб нусхаларда 

нашр этилган, мамла-

катимиз зиёлиларининг 

отахон нашри «Маъри-

фат» газетаси ҳам оғир 

аҳволда, ёпилиб кетиш 

даражасига келиб қолган. 

Босма нашрлар, хусу-

сан, таълим нашрлари ри-

вожи учун хизмат қила-

диган қатор Президент 

қарорлари (2022 йил 11 

майдаги 241-ПҚ ва 2022 

йил 27 июндаги 294-ПҚ)

да таълим муассасала-

рини таълим нашрлари, 

хусусан, «Маърифат» ва 

«Учитель Узбекистана» 

газеталари билан таъ-

минлаш кўзда тутилган 

эди. Aфсуски, мазкур қа-

рорлар ижроси масъул 

раҳбарлар томонидан 

етарлича таъминланмади. 

Ҳурматли давлат ҳокимияти органлари ва 

таълим муассасалари раҳбарлари! Сизлардан 

Президентимиз томонидан қабул қилинган, 

юқорида кўрсатиб ўтилган қарорларнинг ижро-

сини таъминлашларингизни сўраймиз. Зеро, бу 

билан ҳам хизмат бурчингизни бажарган, ҳам 

мамлакатимиз келажагига ҳисса қўшган бўлар 

эдингиз. Чунки таълим муассасаларига етиб 

борган «Маърифат» газетасининг ҳар бир сони, 

ўша таълим муассасасида фаолият юритаётган 

ўқитувчиларнинг малака ва савияси, тажриба 

ва маҳорати, ўқувчиларнинг эса билим сифати-

нинг ўсишига кўмак беради. 

Ҳурматли ўқитувчилар, азиз ҳамкасблар! 

Учинчи Ренессанс пойдеворини яратиш дав-

рида мактабларда фаолият юритаётган сиз-у 

бизнинг зиммамиздаги масъулият буюк аждод-

ларимиз бўлган биринчи ва иккинчи Ренессанс 

давридаги буюк алломалар, миллатимиз рав-

нақи учун заҳмат чеккан маърифатпарвар жа-

дид боболаримиз зиммасида бўлган масъули-

ятдан асло кам эмас. Шундай экан, келинг, би-

лим ва маҳоратимизни ошириш, ўзаро тажриба 

алмашиш, ўқиш ва ўрганиш учун хизмат қила-

диган севимли газетамиз «Маърифат»га обуна 

бўлайлик. Биз улкан кучмиз. Aгар обуна бир ки-

шига қимматлик қилади десангиз, 5-6 киши би-

рикиб обуна бўлсак ҳам, севимли газетамиз-

нинг тиражи юз минг нусхадан ошарди. 

Ҳурматли ҳамкасблар, севимли газетамиз 

«Маърифат»га обуна бўлайлик!

«МаЪриФат» – биЗнинГ ГаЗетаМиЗ 

ва биЗниКи бўлиб қолСин!

агентлик ҳужжат

лойиҳасини ишлаб 

чиқувчи, холос…
«Ishonch» газетасининг 2023 йил 21 август сонида «Медиа-омбудсман 

институти қачон таъсис этилади?» сарлавҳали мақола эълон қилиниб, 

мутасаддилар ҳукмига ҳавола этилган эди. Унга Ахборот ва оммавий 

коммуникациялар агентлигидан қуйидагича жавоб келди:

Асалнинг ҳам ози ширин
ёхуд номофобия нима ва у қандай оқибатларга олиб келади? 

Me’yor unutilmasin

«Ишонч телефони»,  
яъни «Call-center»га 
мамлакатимизнинг  
турли  ҳудудларида,  

олис  ва  чекка  
қишлоқларида  

яшаётган хотин-
қизлар  ўз  

муаммолари  бўйича  
исталган  вақтда  

мурожаат  қилиш-
лари  мумкин.

Ўзбекистон касаба 
уюшмалари 

федерациясида 
куну тун фаолият 

кўрсатадиган қисқа 
рақамли

ЭҲТИРОМ ВА 
ИЗЗАТ УЧУН 
ТАШАККУР!

Ассалому алайкум, касаба уюшма фаоллари, ҳур-
матли Ўзбекистон касаба уюшмалари Федерацияси 
раҳбарияти!

Ушбу мактубни гўзал маскан «Сангардак» сиҳат-
гоҳидан ёзяпмиз. Уни раҳмат изҳори, дилдаги миннат-
дорлик туйғуларининг қоғозга тўкилгани, дея қабул 
қилишингизни сўрардик.

Биз бир гуруҳ меҳнат фахрийлари Ўзбекистон 
касаба уюшмалари Федерацияси раҳбариятининг 
ташаб буси билан Сурхондарёнинг гўзал ва сўлим 
тоғлари бағрида олмосдек ярақлаб турган «Сангар-
дак» сиҳатгоҳида дам олдик. Очиғи, таассуротлари-
мизни сўз билан ифодалаб беришимиз қийин.

Кўп йиллар мамлакат фаровонлиги, юрт тараққи-
ёти йўлида баҳоли қудрат меҳнат қилдик. Келажакка 
умид билан қарадик. Шукур, бугун орзу-истакларимиз 
рўёбини кўряпмиз. Эл ардоғида, тинчлик-хотиржам-
ликда умр кечиряпмиз. Аслида меҳр ва эътиборнинг 
катта-кичиги бўлмайди. Зотан, бир оғиз ширин сўз 
ҳам одамнинг кўнглини тоғдек кўтаради. Мана бун-
дай  хайрли ташаббус эса биз каби кексаларни ғоят шод 
этди.

«Сангардак»да дам олаётган нуронийлар юрти-
мизнинг турли ҳудудларидан келишган. Аксарияти 
оддий инсонлар. Ҳатто орамизда умри давомида 
мана шундай соғломлаштириш марказларига биринчи 
марта ташриф буюрганлар кўп. Улар гоҳида вақт, 
гоҳида маблағ сабаб бундай жойларга кела олмаган. 
Сиҳатгоҳда биз учун яратилган шарт-шароитлар, 
кўрсатилган хизматлар, ғамхўрлигу меҳрибонликлар-
дан бошимиз кўкка етди.

Тўғриси, олис бир ҳудудда, тоғнинг чўққисида за-
мон талабларига жавоб берадиган бундай муҳташам 
иншоот барпо этишнинг ўзи бўлмаган бўлса керак? 

Аҳоли ҳудудидан узоқ, аммо малакали мутахассис-
лар билан таъминланган бу масканда ўтган ҳар бир 
лаҳзамиз ҳеч қачон ёдимиздан чиқмайди.

Замонавий асбоб-ускуналар билан таъминланган 
сиҳатгоҳда юқори савиядаги муолажалар, мазали та-
омлар, ҳар кунги маданий-маърифий тадбирлар билан 
вақт ўтганини ҳам сезмай қолдик. Теннис, баскетбол, 
шахмат ўйинлари, қўйингки, спорт билан шуғулланиш 
учун яратилган шароитларни айтмайсизми?! 

Мухтасар айтганда, бизга кўрсатилган эътибор ва 
эътироф инсонни қадрлашнинг ёрқин кўриниши бўлди. 

Биз нуронийлар ушбу эзгу ишнинг бошида турган 
давлатимиз раҳбари ва барча яхши инсонлар, ташки-
лотчиларга, хусусан, Ўзбекистон касаба уюшмалари 
Федерацияси ва унинг раҳбариятига ўз миннатдорли-
гимиз ҳамда эҳтиромимизни билдирамиз.

Бир гуруҳ меҳнат фахрийлари

ТаҳририяТдан: ушбу нома таҳри-
риятга бироз муддат олдин етиб 

келди. 57 нафар киши имзо чеккан мак-
туб жузъий қисқартиришлар билан 

эълон қилинмоқда.

Айтиш жоизки, «Аёллар дафтари» ташкил этилгач, 
бу борадаги ишлар тизимли касб этди. Мана оддий ми-
сол. 2022 йилда қишлоқда «Аёллар дафтари»га 42 на-
фар аёл-қиз киритилди. Шундан беш нафарига тикув 
машинаси ажратилди. 4 нафарига печ берилди. 6 на-
фари кредит олди. 18 нафарига кооперация бўйича қўй 
берилди. 7 нафар аёл касб-ҳунарга ўқитилган бўлса, 18 
нафар аёл-қизимиз 35-болалар боғчасига доимий ишга 
жойлаштирилди. 

Бундан аёллар жуда хурсанд бўлишди. Айниқса, оила-
сининг шодлигини айтмайсизми?! Овулда ҳунармандчи-
ликка қизиқувчилар кўп. Салгина ёрдам бериб юборсан-
гиз, иши ўнгланиб кетади. Лочин Дурдибоева ҳам шундай 
аёллар сирасига киради. Уни «Аёллар дафтари»га киритиб 
ишининг ривожига кўмаклашилди, натижада, ҳунарманд-
лар уюшмасига аъзо бўлиб, 20 нафар қизни ўқитди.

Абадон Ражапова туркман гиламларини яхшигина 
тўқишни билади. Бу аёлга ҳам субсидия асосида гилам 
тўқиш учун маблағ ажратилди. Ҳозир у 20 нафар қизга ги-
лам тўқишни ўргатмоқда. 

Гулширин Нурматова 15 миллион сўм кредит олиб,  пи-
шириқ цехи очди. Турли ўлчамдаги тортлар, ширинликлар 
пишириб тўйларга, туғилган кунларга буюртма олади. «Аёл-
лар дафтари»даги битта қизни иш билан таъминлади. 

Меҳрибон Қақаева 8 миллион сўмлик кредит олиб, «Ата-
уба ниҳоллари» кичик корхонасини очиб, ниҳол етишти-
ришни йўлга қўйди. Моҳим Тоғановага эса субсидия асосида 
жўжа учун инкубатор олиб берилди. Дилором Жабборо-
вага ҳам субсидия ҳисобидан тикув машинаси олиб берилди. 
Унинг тиккан кўйлак ва нимчалари барчага манзур бўлмоқда.

Овулнинг оқила аёллари Ўғилқурбон Матқиличева, Раъно 
Муҳаммадбердиева, Ўғилжон Холлиева, Ўғилгул Саидовалар 
нафақада бўлишларига қарамай, бир нафас ҳам тинч ўтириш-
майди. Уларнинг меҳнати ёшларга ўрнак.

Хуллас, овулимизнинг танти, соддадил, меҳнаткаш инсон-
лари оддийликдан комиллик яратишяпти. Уларга бу жараёнда 
«Аёллар дафтари» кўмакчи бўлаётганини эса мамнунлик билан 
эътироф этишмоқда. 

Гурбангул ЯГМУРОВА,
Тўрткўл туманиидаги «Атауба» овул 

фуқаролар йиғини хотин-қизлар фаоли

 «Атауба» овул фуқаролар йиғини Тўрт-
кўл тумани марказидан анча олисда жой-
лашган. Овул одамлари жуда аҳил. Мен 
маҳалла фаолиман. Шу сабаб одамларнинг 
турмуши билан қизиқаман. Хотин-қизлар-
нинг аҳволидан доимо хабардор бўлишга, 
уларнинг дарду ташвишларини эшитишга, 
имкон даражасида кўмак кўрсатишга ҳара-
кат қиламан.

– Ишсиз эдим. Нимадир қилиш ҳақида бош қотирардим, – дейди «Обод» маҳал-
ласида яшовчи Нодира Низомова. – «Аёллар дафтари» сабаб Халқ банкидан имти-
ёзли кредит олиб, уйимда хусусий боғча очдим. Ишли бўлдим, яна ўзимга ўхшаган 3 
нафар аёлни иш билан таъминладим. 

– 5 нафар вояга етмаган қизим бор, – дейди «Кўркам диёр» маҳалласида яшовчи 
Моҳира Примова. – Турмуш ўртоғим ёзда мавсумий ишда ишлайди, қишда иш бўл-
майди. Оилавий шароитимизни ўрганиб, «Аёллар дафтари»га рўйхатга олишди. Қў-
лимдан нима иш келишини сўрашди. Тикиш-бичишдан хабарим борлигини айт-
дим. Субсидия асосида тикув машинаси беришганидан кейин ҳаётимиз ўзгарди. 
Ҳозир қизларим ҳам тикувчиликка қизиқиб қолишган, энди оиламизда ҳеч ким-
нинг бўш вақти йўқ. 

Алишер Навоий номидаги маҳаллада яшовчи Нафиса Жўлиеванинг орзулари 
ушалишида «Аёллар дафтари» қўл келган. Халқ банкининг туман филиали томони-
дан ажратилган 25 миллион сўмлик имтиёзли кредит ҳисобига тикув машиналари 
сотиб олган Нафисанинг ҳозир ишлари юришиб кетган. Очган тикувчилик цехида 
4 нафар аёлга ҳам иш ўрни яратган.

Муқаддас Раҳматуллаева «Тошкент» маҳалласида яшайди. Анчадан бери соғ-
лиғидан нолиб юрарди. Боз устига, турмуш ўртоғи II гуруҳ ногирони, бир жойда 
ётиб қолган. Топганлари дори-дармонга кетарди. «Аёллар дафтари» шаклланти-
рилиб, у ҳам рўйхатга олинганида ҳам бирор имтиёзга эришаман, деб ўйлама-
ганди. 

– Ҳеч қанча ўтмай мени вилоят шифохонасига бепул даволанишга юбо-
ришди, – дейди М.Раҳматуллаева. – Керакли муолажаларни олгач, тетиклашдим. 
Биз аёлларга кўрсатилаётган ғамхўрликлар учун ҳар қанча миннатдор бўлсак 
арзийди.

– «Аёллар дафтари» ташкил этилмасдан олдин қайси ҳудудда қандай яша-
ётган аёллар борлигини, қай бирига ёрдам кераклигини билмасдик, деярли бу 
йўналишда ишламас эдик. Ҳамма нарса умумий бўларди, мурожаатлар бўй-
ича ишланарди, холос, – дейди Оқолтин тумани ҳокими ўринбосари, Оила ва 
хотин-қизлар бўлими бошлиғи Нодира Бийматова. – Шу сабаб кўпинча му-
рожаат қилишга тортинган, муаммосини бартараф этиш лозим бўлган аёллар 
бир четда қолиб кетарди. Мана шу тизим ташкил этилгандан кейин тумандаги 
аёллар билан уйма-уй юриб иш олиб борилди. 

 Натижа билан қизиқамиз. Рақамлар тилга кира бошлайди. «Аёллар даф-
тари»да турган, ижтимоий ҳимояга муҳтож ишсиз 603 нафар хотин-қиздан 
559 нафари, яъни 93 фоизининг бандлиги таъминланган. Тадбиркорлик қи-
лиш истагида бўлган 101 нафар эҳтиёжманд хотин-қизга бир миллиард қирқ 
миллион сўм кредит ажратилган. Боқувчиси бўлмаган эҳтиёжманд 253 на-
фар, ижтимоий ёрдамга муҳтож I ва II гуруҳ ногиронлиги бўлган, шунингдек, 
тезкор тиббий муолажага зарурати бўлган эҳтиёжманд 235 аёлга бир марта-
лик моддий ёрдам пули берилган. 129 нафар уй-жойга муҳтож эҳтиёжманд 
аёлнинг 124 нафарига ижара шартномаси орқали «Аёллар жамғармаси»дан 
ижара компенсацияси тўлаб берилган. Қарамоғида ногирон фарзанди бўл-
ган 85 нафар эҳтиёжманд аёлнинг барчасига бир марталик моддий ёрдам 
кўрсатилган. Шу билан бирга, тадбиркорлик билан шуғулланмоқчи бўл-
ган аёлларнинг бошқа вилоятларга бориб тажриба ўрганиш ларига шароит 
яратилган. Ўзбекистон касаба уюшмалари Федерацияси Сирдарё вилояти 
кенгаши аёлларнинг тарихий шаҳарларга саёҳатларини уюштирган. 

Кўриб турганимиздек, «Аёллар дафтари» сабаб ижтимоий ҳимояга 
муҳтож хотин-қизлар учун эътиборга молик ташаббус ва лойиҳалар ҳаётга 
татбиқ этилмоқда. Уларнинг дарду ташвишларига ечим топилмоқда. Бу эса 
жамиятда соғлом муҳит барқарорлашишига, оилаларнинг янада фаровон 
яшашига замин яратмоқда. 

Муяссар ПАРДАЕВА

Бундай корхоналарда эса ходимлар-
нинг меҳнат муҳофазасини таъмин-
лаш, ижтимоий-иқтисодий ҳуқуқ ва 
манфаатларини ҳимоя қилиш учун 

аввало уларда касаба уюшмала-
рини тузиш лозим бўлади. 

Шу мақсадда Авиация хо-
димлари касаба уюшмаси 
 Республика кенгаши ти-

зимдаги корхоналарни ка-
саба уюшмаларига тўлиқ 
жалб этиш борасидаги 
ишларни изчил амалга 
оширмоқда. Корхона-

ларда раҳбар ва ишчи-ходимлар билан му-
лоқотларда аъзолик афзалликлари тушун-
тириляпти.  Саъй-ҳаракатлар натижаси ўла-
роқ биринчи ярим йилликда соҳадаги янги 
ташкил этилган корхона, ташкилотларнинг 
1665 нафар ходими сафимизга қўшилди.

Иккинчи ярим йилликда ҳам ишлар жа-
даллик билан олиб борилмоқда. Жумла-
дан, Самарқанд шаҳридаги «Air maracanda» 
МЧЖни ҳам касаба уюшмасига жалб 
этишга эришилди. Натижада, авиация хо-
димлари касаба уюшмаси аъзолари сони 
яна 300 нафарга ортди. Жорий йилнинг ав-
густида ташкиллаштирилган жамият касаба 

уюшмасининг ҳисобот-сайлов конферен-
циясида қўмита раислигига Шуҳрат Фатул-
лаев номзоди бир овоздан маъқулланиб, 
қўмита ва тафтиш комиссияси аъзолари 
сайланган бўлса, айни кунларга келиб ка-
саба уюшмаси фаолияти қизғин кетмоқда.

Шу ўринда қайд этиш лозимки, бун-
дан кейин ҳам бу каби корхоналарни жалб 
этиш орқали сафимиз кенгайиб бораве-
ради.   

Абдувоҳид ЮЛДАШЕВ,
Авиация ходимлари касаба уюшмаси

Республика кенгаши етакчи мутахассиси

Сўнгги йил-
ларда мам-

лакатимизда 
барча соҳаларда 

амалга оширила-
ётган кенг кўламли 

ислоҳотлар фуқаро 
авиацияси соҳасини 
ҳам тубдан янгилаш 
ва ривожлантиришни 
тақозо этиб, танлов 
эркинлиги ҳамда 
соғлом рақобат муҳи-
тини яратишда хори-
жий компанияларни 
жалб этган ҳолда янги 
корхоналарни барпо 
этишга кенг йўл очди.

DAVR: Daxldorlik tuyg‘usi bilan Ular dardu tashvishlariga yechim topilmoqda

МИННАТДОР ЧЕҲРАЛАР 
ҚАРШИСИДА

Қорақалпоғистон
Республикаси

«Аёллар дафтари»ни варақлаганда...

МУҚАДДАС ҚЎРҒОНГА 
ДАРЗ КЕТМАСИН

Аёл матонати олдида, ҳатто, тоғлар бош эгади, дейишади. Шаҳрисабз тумани 
«Чоршанбе» маҳалласида яшовчи Дилноза Саъдуллаева тимсолида ҳам бу 
иборанинг қанчалик топиб айтилганини кўриш мумкин. 

У, неча йилки, икки ноги-
ронга меҳр кўрсатиб, парва-
риш қилаётир. Қизи Ирода ақ-
лий ва нутқидаги нуқсонлари 
сабаб мактаб сабоғини уйда 
олмоқда. Қайнсинглиси Умида 
эса болаликдан юролмайди. 
Дилноза кун бўйи улар атро-
фида парвона. Аёлнинг қўли 
гул. Вақт топиб, экинларига 
ҳам қарайди. Мева-сабзавот 
етиштириб, бозорга чиқаради.

«Аёллар дафтари» шаро-
фати билан яқинда қайнсинг-
лиси Умидага ногиронлик 
аравачаси берилди. Дилно-
зага уйда касаначилик билан 
шуғулланиши учун имтиёзли 
кредит асосида тикиш маши-
наси олиш тавсия этилди. Қо-
лаверса, оилага «Саховат ва 
кўмак» жамғармаси томони-
дан моддий ёрдам ҳам ажра-
тилди.

Шу маҳаллада яшовчи, но-
гирон фарзанд тарбиялаётган 
Севара Пардаева эса «Аёл-
лар дафтари» шарофати би-
лан алоқа бўлимига ишга жой-
лашди.

Умида Асронованинг қизи 
Диёра «Аёллар дафтари» ту-
файли кўп йиллик дарддан 
қутилди. Юрак касаллиги-
дан азият чекиб келаётган қиз 
Респуб лика ихтисослаштирил-
ган илмий-амалий тиббиёт 
марказида «операция» қили-
ниб, бутунлай шифо топди.

Дилора Мирзаеванинг ҳам 

ногирон фарзанди бор. Юрти-
мизда хотин-қизларга жорий 
этилган имтиёзлар унинг ои-
ласига қувонч бахш этди. Яъни 
маҳалла томонидан берилган 
тавсияномага кўра, қизи Фа-
рангиз Абророва Самарқанд 

давлат тиббиёт университетига 
талабаликка қабул қилинди.

Наргиза Аҳмадова уч на-
фар фарзанднинг онаси. Эри 
болаларини боқиш илин-
жида хорижга ишга борганди. 
Йиқилиб, умуртқа поғона-
сини синдириб келди. Юрол-

май қолди. Эридаги бу дард 
аёлни ҳам бутунлай тушкун-
ликка туширди. Давлат томо-
нидан ногиронлик аравачаси 
берилиши эса маҳзун дил-
ларда бироз бўлса-да, умид 
ва ишонч туйғуларини уй-

ғотди. Ҳаётга қараши ўз-
гарди.

«Чоршанбе» маҳал-
ласида ўзига хос анъа-
налар мавжуд. Масалан, 
яқинда маҳалла масъул-
лари ташаб буси билан 
жуда чиройли тадбир 
уюштирилди. Унда жо-
рий йилда олий ўқув юрт-
ларига талабаликка қа-
бул қилинган маҳалла 
ёшларидан 23 нафарига 
китоблар жамланмаси 
тақдим этилди. Шунинг-
дек, маҳалла хотин-қиз-
лар  фаоли Дилобар Ак-
барова саъй-ҳаракатлари 
билан ҳудуддаги 30-ва 
75-мактаб лар ўқувчилари 
ўртасида жиноятчилик-
нинг олдини олиш, эрта 
турмуш қуришнинг сал-
бий оқибатлари ҳақида 
давра суҳбати ташкил қи-

линди.
Ҳа, оила – муқаддас қўрғон. 

Уни асраб-авайлаганларга 
бахт ўз эшигини очишини ҳаёт 
неча-неча бор тасдиқдан ўт-
казган.

Акмал АБДИЕВ
«ISHONCH»

УмидА Асроно­
вАнинг қизи 
диёрА «АёллАр 
дАфтАри» тУ­
фАйли кўп йил­
лик дАрддАн 
қУтилди. ЮрАк 
кАсАллигидАн 
Азият чекиб ке­
лАётгАн қиз рес­
пУбликА ихтисо­
слАштирилгАн 
илмий АмАлий 
тиббиёт мАркА­
зидА «оперАция» 
қилиниб, бУтУн­
лАй шифо топди.

Қашқадарё
вилояти

Сирдарё
вилояти

Ҳаётидан 
рози аёл-
нинг кўзи 
кулиб, юзи 
яшнаб 
туради. 
Оқол-
тин тума-
нидаги 
маҳалла-
ларда шун-
дай аёл-
ларни уч-
ратдик.

Аъзолик афзалликлари
Бухоро
вилояти

Ўзбекистон касаба уюшмалари Федера-
цияси Бухоро вилояти кенгаши томони-
дан Президентимиз Шавкат Мирзиёев-
нинг Бирлашган Миллатлар Ташкилоти 
Бош Ассамблеясининг 78-сессиясида 
сўзлаган нутқи мазмун-моҳиятини кенг 
 оммага етказиш мақсадида тарғибот тад-
бирлари ўтказилмоқда.
Бухоро давлат университетида бўлиб ўт-
ган тадбир ҳам шу мавзуда бўлди.

ТАЪЛИМ 
ТИЗИМИНИНГ 

ҚУДРАТЛИ КУЧИ
Унда қайд этилганидек, давлатимиз раҳбари 

халқаро минбардан туриб ёш авлодни тарбиялаш – 
Ўзбекистон ўз олдига қўйган стратегик вазифалар-
дан бири эканига алоҳида урғу берди. Президенти-
мизнинг «Биз ҳамма учун очиқ ва сифатли таълимни 
камбағалликка барҳам бериш, халқ фаровонлигини 
ошириш ва барқарор иқтисодий ўсишга эришишнинг 
энг самарали омили, деб биламиз» деган фикрлари 
таълим соҳаси ходимларини келгусида улуғвор вази-
фалар кутиб турганидан далолатдир. 

Зотан, халқимизнинг эркин ва фаровон, қудратли 
янги Ўзбекистонни барпо этиш бўйича хоҳиш-иро-
дасини рўёбга чиқариш, глобал ишлаб чиқаришнинг 
муҳим бўғинига айланган кучни шакллантириш адо-
лат, қонун устуворлиги хавфсизлик ва барқарорликни 
кафолатли таъминлашнинг асосий маёғи таълим ти-
зимининг қудратли кучга айлантирилишидир.

Адолат АКРАМОВА,
Ўзбекистон касаба уюшмалари Федерацияси

Бухоро вилояти кенгаши раиси ўринбосари

Тарғибот

САФИМИЗ КЕНГАЙМОҚДА

ОВУЛ АҲЛИ ШОД

биринчи ҳолат. Суҳбатдошингизнинг юз-кўзида касби ёки ҳу-
нари билан халққа хизмат қилиш, юрт манфаатини ўйлаш, оиласи 
фаровонлигини таъминлаш ҳисси мужассам. Қайси касб соҳиби 
бўлишидан қатъи назар, у ўз ҳаётидан рози бўлиб яшайди ва шах-
сий манфаатларини жамият ўлчовлари билан уйғунлаштира олади. 
Бахт-саодат калити, аввало, ўз қўлида эканлигини, эли, халқи билан 
биргалигини чуқур англайди. 

иккинчи ҳолат. Ўз туриш-турмушидан нолийдиган бошқа бир 
тоифадаги одамнинг фикрича, ҳамма ўғри, порахўр ва фирибгар. Тўқ, 
фаровон яшаётган одамлар гўёки пулни ноқонуний йўллар билан то-
пишади. Ҳаётнинг фақат қора нуқталарини кўриб яшаётган бундай 
кимсалар учун хорижий давлатлар гўёки жаннат. Ўз юртида ризқ-на-
сибасини топишга қийналаётгани учун давлатни айблаб, жамиятда 
кечаётган ислоҳотларни фақат салбий баҳолашади. Уларга жаннатни 
жамият, одамлар яратиб бериши керак гўёки. Бундай кимсалар ўз 
феъл-атворида боқимандалик иллати илдиз отганини ҳеч қачон 
идрок этмайди ва идрок эта олмайди ҳам...  

бАрчАси инсон мАнфААтлАри, 
Унинг бАхтУ сАодАти УчУн!

Ўзбекистон Мустақилликка эришганига 32 йилдан ошди. Ўт-
ган давр мобайнида юртимизда мислсиз ўзгаришлар рўй берди. 
Аҳоли фаровонлиги юксалди, қишлоқ ва маҳаллаларнинг замона-
вий инфратузилмаси вужудга келди. Кўркам иншоотлар нафақат 
Тошкент шаҳрида, балки чекка туманларда ҳам барпо  этиляпти. 

Бултур мамлакатимизда ялпи ички маҳсулот (ЯИМ) ҳажми жо-
рий нархларда 888,3 триллион сўмга етиб, 2021 йилдагига нисба-
тан 5,7 фоизга ўсди. Бу аҳоли жон бошига ҳисобланадиган ялпи 
ички маҳсулотга ҳам таъсир кўрсатиб, истеъмол саватчасида 
ижобий ўзгаришлар бўлаётганини билдиради. Ҳукумат ва давлат 
миқёсида амалга оширилаётган кенг қамровли ислоҳотлар ин-
сон манфаатлари, унинг бахт-саодати ва ҳаётдан рози-ризо бўлиб 
яшашига йўналтирилаётгани баайни ҳақиқатдир. Меҳнат қилиш, 
даромад топиш, ўз оиласининг моддий-маънавий эҳтиёжларини 
қоплаш учун давлат томонидан зарурий шарт-шароит яратилаёт-
ганини ҳар бир фуқаро чуқур англаши лозим.

Мутасадди ташкилотлар кенг қамровли ислоҳотларга нисба-
тан юртдошларимиз муносабатини ўрганиб, хулоса чиқаради-
лар. «Ижтимоий фикр» республика жамоатчилик фикрини ўрга-
ниш маркази ходимлари томонидан ҳар йили юртдошларимиз ўр-
тасида турли мазмунда сўровнома ўтказилиб, респондентларнинг 
муайян воқеликка нисбатан муносабатлари ўрганилмоқда. Яқинда 
«Ўзбекистон фуқаролари ўз ҳаётларидан қониқадими?» мазму-
нида сўровнома ўтказилганида, иштирокчиларнинг 74,1 фоизи 
турмушдан мамнун эканлигини баён этган, қолганлари ҳаётидан 
қониқишларини айтишган. Ҳар ўнинчи респондент «қисман қо-
ниқишини» билдирган.

– Шахснинг ўз ҳаётидан рози бўлиб яшаши катта ижтимоий 
масала, – дейди психология фанлари номзоди Феруза Акро-
мова. – Таҳлил ва кузатишлар шуни кўрсатадики, ижтимоий келиб 
чиқиши, насл-насаби, касб-кори, феъл-атворига кўра, бир-бири-
дан кескин фарқланадиган кишиларнинг яшаш тарзи ҳам турлича. 
Ҳаётдан тўла маънода қониқиб яшаш, бу чинакам бахт! Лекин бу-
нақа имконият ҳаммага ҳам насиб этавермайди. Ҳаётнинг яккаш 
салбий жиҳатларини кўраётган замондошларимиз ҳам оз бўл-
са-да, топилади. Улар мавжуд шарт-шароитга яраша меҳнат қил-
гилари келмайди, хорижий давлатларни орзу қилишади, боқиман-
даликдан уялишмайди. Кам таъминланган, боқувчисини йўқотган 
ёки ногирон кишиларга давлат ва нодавлат ташкилотлари, ҳомий-
лар томонидан хайр-саховат кўрсатилса, бу тоифадаги кимсалар 
ҳам ўзларига ёрдам берилишини истаб қолишади. Соғлом-бақув-
ват ва меҳнатга лаёқатли бўлишига қарамай, уялиш, андиша ҳисси 
йўқ бундай шахслар учун олма пишса ва оғзига тушса, бўлди, ҳазм 
қилишга тайёр. Боқимандалик, тайёрга айёрлик, аслида муайян 
шахс тақдирига хос стереотип бўлса-да, уларнинг юзлаб, ҳаттоки 
минглаб ҳолатда учраши жамият ҳаётини орқага суради, мамла-
кат тараққиётига ғов бўлади. Шундай экан, бефарқ, лоқайд, ялқов, 
боқиманда шахслар пайдо бўлмаслиги учун зарур чора-тадбир-
лар кўрилиши керак.

ўзбеконА ғУрУр тУйғУси «ўлгАнми?»
Республикамизда географик жойлашуви, аҳолиси сони, инфра-

тузилмаси билан бир-биридан фарқланувчи 9145 та маҳалла фуқа-
ролар йиғини мавжуд. Уларда ўзини ўзи бошқаришнинг оқилона 
тизими шаклланган. Табиийки,  кўпни кўрган, бой ҳаётий  тажрибага 
эга оқсоқоллар кундалик иш фаолияти жараёнида феъл-атвори ва 
дунёқараши турли-туман кишиларга дуч келишади. 

– Маҳалла раиси бўлиб ишлашнинг юки жуда оғир, – дейди 
Оқдарё туманидаги Янгиқўрғон маҳалла фуқаролар йиғини раиси 

Улуғбек Мустафоев. – Чунки ҳар бир одамнинг дардини тинглаши-
миз ва иложи бўлса, унга ёрдамлашишимиз керак. Ҳудудимиздаги 
Бойбўта, Маҳалла, Янгиобод ва Янгиқўрғон қишлоқларида 715 та 
хонадон мавжуд. Уларда 4422 киши яшайди. Ўзига тўқ, тадбиркор-
лик орқали мўмай даромад топаётган қишлоқдош ларимни кўр-
сам, «Одам ҳалол меҳнати, дадил интилиши билан кўп нарсаларга  
эришади» деган фикр хаёлимдан ўтади. Лекин ночорлигидан, қўли 
калталигидан нолийдиганлар ҳам бор. Улар осмондан чалпак ёғи-
шини кутишади. Уй шароитини кўрсангиз, 8-10 сотих томорқаси 
бор, ёнидан ариқ ўтган. Демак, экинзорини гуллатиб-яшнатиб, 
рўзғорни бадастир қилиш мумкин. Аммо айримларида тер тўкиб 
ишлашга қунт-ҳафсала йўқ. Назаримда, ялқовлик, дангасалик, 
«Берсанг ейман, урсанг ўламан!» қабилида ўйлаш бу тоифадаги 
кишиларда ўзбекона ғурур туйғусини ҳам ўлдириб қўйган. «Обод 
маҳалла», «Обод қишлоқ» давлат дастурлари доирасида ҳудудла-
римиз инфратузилмаси ўзгариб, янги-янги тадбиркорлик субъект-
лари пайдо бўлаётгани натижасида туриш-турмушидан нолиб, 
маҳаллага ёрдам пули сўраб келаётган фуқаролар анча камайди. 
Онги, фикрлаш доираси ўзгараётган қишлоқдошларимиз кўпаяёт-
ганидан хурсанд бўламан. Бироқ гоҳида тўрт мучаси соғ, савлати-
дан от ҳуркадиган, ери бор оила бошлиғи қабулимга келиб, «Бизга 
ёрдам пули бермайсизми? Бирор жойда ишламаймиз, ҳеч қандай 
даромадимиз йўқ», деганида, тўғриси, ўзбеклигимдан афсусланиб 
кетаман. «Катта томорқангиз бор, ундан фойдаланиб, рўзғорин-
гизга барака киритсангиз бўлмайдими?» деб уларнинг фикрини 
ўзгартиришга ҳаракат қиламан. 

иллАт қАндАй келиб чиқАди?
Оилада фарзанд туғилиши – қувонч, шоду хуррамлик. У янги 

муҳитга мослашгунча онанинг жони ҳалак. Оқ ювиб, оқ тарал-
ган гўдак секин-аста борлиқни англай бошлайди, илк қадамини 
ташлайди, ақлини танийди, нутқи шаклланади. Аввало, ота-она 
уни ўз кийим-кечагини, ўйинчоқлари ва кўрпа-тўшагини йиғишти-
ришга, саранжом-саришта тутишга ўргатса, болада ўзини ўзи бош-
қариш ҳисси шаклланади, меҳнат қилиш завқи кучаяди. 

Афсуски, баъзи ота-оналар боланинг ўйинчоқлари ва нарса-бу-
юмларини ўзлари йиғиштириб, ҳатто, мактабга чиққанида пойабза-
лини кийдириб ҳам қўйишадики, бунинг охири вой! Шаҳар шарои-
тида уйи ва мактаби ораси икки бекат чиқадиган масофа бўлса, бола-
сининг яёв юришини хоҳламаган ота-оналар шахсий автомашинада 
ташлаб кетишни афзал кўришади. «Ўзим кўрган қийинчиликни бо-
ламга раво кўрмайман», деб фикрлайди улар. Бу мутлақо нотўғри ту-
шунча. Бола қийналса, ҳаётий тушунчалари кенгроқ бўлади, улғайиб 
боргани сари ҳар бир масалада мустақил қарор қабул қилишга ўрга-
нади, унга боқимандалик туйғуси «ёпишмайди».

– Боқимандалик жамият ривожига тўсқинлик қилувчи  аянчли 
иллат саналади, – дейди Вобкент туманидаги 21-мактаб  бошланғич 
синф ўқитувчиси Дилноза Нарзуллаева. – Унга мубтало бўлган-
ларда ҳаётий қийинчиликларни енга олиш иммунитети йўқ. Улар 
кимларгадир қарам бўлишдан уялишмайди. Aтрофда бўлаётган 
воқеа-ҳодисаларга лоқайдлик ва бепарволик билан қарашади. 

– Албатта, боқимандаликка бола бирдан йўлиқмайди. Унинг ўз-
галарга кўримсиз туюлган салбий белгилари аввал оилада, кейин 
боғча ва илк мактаб ёшидан бошлаб палак отади. Оилада но-
соғлом муҳит, ота-онада мешчанлик, кибр-ҳаво, ўзига бино қўйиш 
иллати мужассам бўлса, билингки, уларнинг фарзанди ҳам худди 
шу иллатлардан «нусха» олади. Бу тоифадаги ўсмирлар ёки ёшлар 
қўлини совуқ сувга урмайдилар, жиндай қийинчиликка додлаб 
юборадилар, бесабр, танбал бўладилар ва майда ҳуқуқбузарлик 
қиладилар. Бора-бора катта-кичик жиноятларга қўл уришдан ҳам 
тап тортмайдилар. 

29 йилдан бери бошланғич синфга дарс бериб келяпман. Бо-
лажонларнинг феъл-атвори турлича. Aйримлари берилган топши-
риқни чин дилдан, қунт билан бажаради. Баъзилари ҳафсаласиз, 
лоқайд, эринчоқ. Мен уларнинг раъйига қараб, оддий, осон топ-
шириқ бераман, бирортаси бўш қолмасин, дейман. Оддий бўлса 
ҳам у топшириқни меҳнат қилиш, ҳаракат қилиш орқали бажа-
риш мумкинлигини ҳис қилиши керак. Малика деган эркатой қи-
залоғимда ёзишга иштиёқ суст, фақат рангли қалам бўлса бас, чи-
зиб, бўяшни хуш кўрар экан. Аввалига, унинг хоҳишига қарадим, 
фақат чизиш, бўяшдан топшириқ бердим. Кейин вазиятни ўзгар-
тирдим. «Сен ҳарф ва сўзларни ҳам ёзишга қодирсан, асалим», дея 
уни тенгқурларига намуна қилиб кўрсатдим. Маликани бошқалар-
дан кўра кўпроқ кузатувга олиб, ҳар бир хатти-ҳаракатини яхши 
томонга ўзгартириб бордим. Вақт ўтгани сайин унинг инжиқлик-
лари камайди, синф ва уй топшириқларини бекаму кўст бажара 
бошлади. Эринчоқлиги йўқолди, синфдошлари қаторига қўшилди. 

Индивидуал ёндашув бўлмаса, Малика сингари ўқувчиларнинг 
руҳияти ўзгармайди. Агар ялқов болага қўл силтаб, бефарқ бўлсак, 

бу иллат янада илдиз отиб, урчийди. Кейинчалик у 
меҳнат қилишдан бутунлай бош тортишга, оғирнинг 
остидан, енгилнинг устидан юришга ўрганади. Юқори 
синфда умуман дарс қилиб келмайдиган, берилган 
топшириқни бировдан кўчириб олишга уялмайди-
ган боқимандалар пайдо бўлади. Бунга йўл қўймас-
лик учун бошланғич синф ўқитувчилари болага на-
фақат билим бериши, балки жисмоний меҳнат қи-
лиш малакасига ҳам эътибор қаратиши зарур. Синф 
хонасини тоза-озода тутиш, тувакка гул экиш, пар-
варишлаш, эшик, деразаларни артиб тозалаш, мак-
таб ҳовлисини супуриш, дарахт ва буталарни суғо-
риш каби ишларга жалб қилиш ўқувчи характерида 
меҳнатсеварликни шакллантиради. Бундан ташқари, 
турли тўгаракларга қатнашиш, мусобақаларга бориш 
ҳам унда ўзига ишонч ва рағбатни шакллантириб, 
келажаги учун мустаҳкам замин яратади.

нАзорАт локУси нимА?
Инсоннинг юриш-туриши, хатти-ҳаракати, 

феъл-атворига қараб, унинг маънавий дунёсига 
баҳо бера оласиз. Психологик тадқиқотларда 
шахс руҳий-маънавий оламини аниқлашга йўнал-
тирилган илмий-назарий ёндашувлар бор. Ху-
сусан, боқимандалик иллатининг келиб чиқиш 
 сабаблари ҳам тадқиқ этилган. 

– Психологияда «назорат локуси» деган ту-
шунча мавжуд, – дейди психология фанлари док-
тори Умарали Қодиров. – Назорат локуси (лот. 
locus – манзил, франц. contrуle – текшириш) 
инсоннинг ўз муваффақияти ёки муваффақи-
ятсизлиги сабабини ташқи таъсир ёхуд ўз им-
кониятларига боғлиқ ҳолда идрок этиши би-
лан боғлиқдир. Шунга кўра, экстернал (ташқи) 
ва интернал (ички) назорат локуси фарқла-
нади. Бу атамани 1954 йили америкалик пси-
холог Жулиан Роттер фанга киритган. Кейин-
чалик назорат локусини аниқлашга йўнал-
тирилган «Роттер сўровномаси» ишлаб 
чиқилди. Мактабда паст баҳога ўқийдиган 
ўсмир  (экстернал назорат локуси) бунинг са-
бабини ташқи, яъни ўзига боғлиқ бўлмаган 
таъсир билан боғлаш йўлини тутади. Меҳ-
мон келиб қолса, дарс тайёрлай олмайди, 
баҳона тайёр. Интернал (интернал назорат 
локуси) ўқувчи эса бу вазиятда, «икки» баҳо 
олиб қолса, сабабини ўз хатти-ҳаракатлари 
билан изоҳлайди, яъни у ўша фанга қи-
зиқмайди, дарсга яхши тайёргарлик кўр-
гиси келмайди. Интернал назорат локуси 
 шаклланган киши ҳар қандай натижа учун 
ўзини масъул, деб билади.

Хўш, айни ҳолат катталарда қандай ку-
затилади? 

Позитив фикрли замондошларимиз 
ўтган ҳар бир кунига шукрона келтиради, 
топганига қаноат қилиб, чумолидай тиним 
билмайди. Иккинчи гуруҳга мансублари 
эса доимо ҳаётидан, турмушидан нолий-
дилар. Ўз наздиларида уларга жамият ва 
давлат фаровонлик яратиб бериши керак. 

Кузатишларга кўра, даромади катта иш 
ўрнига эга эмаслиги, моддий етишмов-
чилик, маҳаллий ҳокимият вакиллари-
нинг улар ҳолидан хабар олмаслиги ҳар 
томонлама соғ-саломат, экин-тикин пар-
варишлашга ва мол боқишга ярайдиган 
айрим кишиларда ташаббускорлик, ин-
тилувчанлик, ўз устида ишлаш кўникмала-
рини сўндиради. Бироқ уларда экстернал 
назорат локуси жуда ривожланган бўлади. 
Таржимаи ҳоллари ўрганилса, мактабда 
ҳам ялқов бўлишгани, битиргандан сўнг 
 тайинли касб-ҳунарни пухта ўзлаштириш-
магани, бирор корхона-ташкилотда ёл-
читиб ишлашмагани аёнлашади. Шунинг 
учун ҳам улар мудом боқимандалик кай-
фиятида юрадилар, жамиятдан норозилик 
ҳисси кучли бўлиб, ён-атрофидагиларга, 
яқинларига маломат тошлари ёғдиради-
лар. Стресс ва депрессияга ҳам кўпинча 
шу тоифадагилар тушади. Энг ёмони, улар-
нинг қалбида меҳнати туфайли муайян на-
тижаларга эришиб, эл эътирофига сазовор 
бўлган юртдошларимизга нисбатан ҳасад 
уйғонади. Ҳолбуки, излаган имкон топади 
деганларидек, битта юрт, бир хил шароит 
ва имконият тақдим этилса-да, интернал 
назорат локусидаги кишилар ижобий на-
тижаларни қўлга киритишади. 

Қўлида гулдай касби ёки ҳунари бўлиб, 
жамиятда ўз ўрнини топа олган, оила-
вий ҳаётда ўзгалар ҳавас қиладиган дара-
жада бахт-саодатга эришган, ҳаммасида-
нам муҳими, ўтаётган умрига минг карра 
 шукрона келтирадиган ватандошлари-
мизга ҳавас қиласан, киши. Улар кўпчи-
ликни ташкил этишади ва бошқалар учун 
ибрат мактаби вазифасини ўташади. Ти-
лагимиз, шунақа юртдошларимиз янада 
кўпайиб бораверсин!

nIGOH: Izlagan imkon topadi, izlamagan bahona

Жиззах давлат педагогика универси-
тетида охирги йилларда улкан бунёд-
корлик ишлари амалга оширилмоқда. 
Боиси йилдан йилга мазкур олийгоҳда 
ўқиш истагини билдирган ёшлар сони 
ортиб бораётгани туфайли қўшимча 
ўқув биноларини барпо этишга эҳтиёж 
талабга айланиб улгурди. 

Университетда бугунги кунда 19955 нафар та-
лаба сиртқи, кундузги, кечки таълим шакллари ҳамда 
магистратура босқичларида таҳсил олмоқда. Уларга 
зарур шароитлар яратиш, университетнинг мод-
дий-техник базасини модернизация қилиш ишла-
рини жадаллаштириш, янги бинолар қуриш, мавжуд 
бинолар ва ётоқхоналарни ҳозирги замон талаблари 
асосида таъмирлаш мақсадида кенг кўламли ишлар 
бажарилмоқда. Жумладан, жорий йилда Жиззах ви-
лояти, Зарбдор тумани, Бўстон шаҳарчаси, «Шодлик» 
МФЙда жойлашган 3-талабалар тураржойи биносида 
жорий таъмирлаш ишлари бажарилди. 240 ўринга мўл-
жалланган ётоқхонада талабалар учун барча шароитлар 
яратилди. Кутубхона компьютер хонаси, фитнес зали ва 
дам олиш хоналари ташкил этилди. 

Шунингдек, Жиззах давлат педагогика университети-
нинг бюджетдан ташқари маблағлари ҳисобидан Жиз-
зах шаҳри, Жиззахлик маҳалласида янги 200 ўринли ўқув 
биноси қуриляпти. Бинонинг биринчи қаватида талаба-
лар ва профессор-ўқитувчи ходимлар учун ошхона, хў-
жалик ва сервер хонаси, иккинчи қаватида 8 та ўқув ау-
диторияси, эркаклар ва аёллар ҳожатхоналари мавжуд. 
Бинони қуриш ва жиҳозлашда замонавий технологик 
қурилиш материалларидан фойдаланиш кўзда тутилган. 

Шароф Рашидов туманидаги «Пастки Сўлоқли» МФЙ 
ҳудудида ҳам янги 240 ўринли маърузалар зали ва ама-
лий кўргазма (музей) биноси қурилмоқда. Бинода 2 та 
100 ўринли маърузалар зали, музей, ўқитувчилар учун 
ва хўжалик хоналари жойлашган. Мазкур биноларга 
Иқтисодий тараққиёт ва камбағалликни қисқартириш 
вазирлиги ҳузуридаги «Лойиҳалар ва импорт контракт-
ларни комплекс назорат қилиш маркази» давлат унитар 
корхонасининг техник топшириқнинг иш ҳажмлари ва 
уларнинг нарх параметрлари қисмида такрорий ўтка-
зилган комплекс экспертиза натижалари бўйича хулоса 
олинди.

Вазирлар Маҳкамасининг 2022 йил сентябрдаги 
563-қарорига асосан талабаларни тураржой билан таъ-
минлаш мақсадида Жиззах шаҳар ҳокимининг 2020 
йил 16 октябрдаги 1009-сонли қарорига асосан Жиззах 
шаҳри Заргарлик маҳалласи ҳудудидан 1,8 га. ер май-
дони ажратиб берилган. Ушбу ҳудудда 600  ўринли  та-
лабалар тураржойи биноси қурилмоқда. Мазкур бино 7 
қаватдан иборат бўлиб, барча хоналар замонавий ди-
зайн асосида мебель жиҳозлари билан таъминланиши, 
зарур шароитлар яратилиши кўзда тутилган. Шунингдек, 
университетнинг бюджетдан ташқари  маблағлари ҳи-
собидан Жиззах давлат педагогика университетга қа-
рашли Жиззах шаҳри «Сангзор» МФЙ ҳудудидан янги 
600 ўринли талабалар тураржойи биноси ҳам қурил-
моқда. 

Кўринадики, университетда талабаларни тураржой 
билан таъминлаш масаласига биринчи галдаги вазифа 
сифатида қараляпти. Ижара хонадонларда яшовчи та-
лабалар ҳолидан ҳам мунтазам хабар олиниб, муам-
моларини бартараф этиш бўйича амалий ишлар йўлга 
 қўйилган. Айни кунларда жадаллик билан давом эта-
ётган қурилиш ишлари якунланиши келгусида талаба-
ларни ётоқхона билан қамраб олиш миқдорига ижобий 
таъсир кўрсатмай қолмайди.

Муқимбой ИСМОИЛОВ
«ISHONCH»

КЕЛГУСИДА 
ЁТОҚХОНАЛАР 
МАСАЛАСИДА 

МУАММО 
БЎЛМАЙДИ

Жараён Жиззах
вилояти

Мулоҳаза 

Боқимандалик  иллати 
у қай тарзда шаклланади ва қандай оқибатларни келтириб чиқаради?

1993 йил 1 июлда  Ахмеджанова Галия Хатыбовна  номига берил-
ган №08-01/26229 рақамли давлат далолатномаси йўқолгани сабабли 
бекор қилинади.

Ҳулкар ТЎЙМАНОВА,
Ўзбекистон Республикасида 
хизмат кўрсатган журналист

«Тадбиркор аёл» халқаро ассоциация  си ва 
БМТ Тараққиёт дастури (БМТТД) томонидан 
мамлакатимизда «Марказий  Осиёда савдо ри-
вожланишига кўмаклашиш  лойиҳаси» амалга 
оширилмоқда. Фарғона водийсининг қишлоқ 
жойларида яшовчи фермер аёллар, ёш хо-
тин-қизларнинг ўз бизнесини йўлга қўйиш 
ва ривожлантириш кўникмаларига тасарруф 
этишни ўз ичига олган лойиҳанинг биринчи 
босқичи ўтган йилда амалга оширилди.

Лойиҳа доирасида 30 нафардан зиёд мен-
тор-мураббийлар тайёрланиб, 100 нафарга 
яқин менти-шогирдлар тренинглар даво-
мида янги касб-ҳунарга ўргатилди. Олти на-
фар ментилар БМТТДнинг грантларига эга бў-
лишди ва оилавий тадбиркорликка асос со-
лишди.

Жорий йилнинг июлида иккинчи босқич 
– «Фарғона водийсида тадбиркор аёллар 
ва ёшлар учун чуқурлаштирилган  шаклда 
мураббийлик дастурини ишлаб чиқиш ва 
амалга ошириш бўйича хизматлар кўрса-
тиш» деб номланган лойиҳага старт бе-
рилди.

Лойиҳа доирасида учта вилоятда уч кун-
лик тренинглар ташкил этилди. Унда 100 на-
фардан ортиқ хотин-қизлар қатнашишди. 
Махсус тренингларда 30 нафар етук, иш таж-
рибага эга бўлган кучли тренер-мураббийлар 
тайёрланди. 

Якуний натижага урғу берган ҳолда мо-

дулли ўқув дастури ҳам тузилди. Мураб-
бий-менторлар амалий мисоллар, марке-
тинг, бозор сегментлари, менежмент, юрис-
пруденция, бухгалтерия ҳисоби, бозор 
таҳлилининг ҳуқуқий асослари ва SWOT – 
таҳлилини ўтказишни, энг муҳими, менти-шо-
гирдлар бизнес – ғоя тузишни ўрганишди.  

Устоз-шогирд тренингида қишлоқ хўжа-
лиги маҳсулотлари ишлаб чиқариш билан 
шуғулланиш, ўз бизнесини очиш ва экспорт 
учун маҳсулот ишлаб чиқаришни истаган ёш 
менти-шогирдлар иштирок этишди.

БМТТД экспертлари томонидан олиб бо-
рилган тадқиқотлар натижасида экспорт 

қилиш ва янги иш ўринлари яратиш учун энг 
юқори салоҳиятга эга бўлган 5 та маҳсулот 
аниқланди. 

Тренинглар давомида 100га яқин биз-
нес-лойиҳа ҳамкор ташкилотга топширилди.

Янги лойиҳа давомида учта вилоятдаги 
«Менторлар мактаби» мультимедия асбоб-у-
скуналари билан жиҳозланди. Иқтисодиёт-
нинг устувор тармоқларида янги иш ўрин-
лари яратилади, «яшил» токча ва юқори 
қўшимча қийматга эга бўлган экспортбоп 
маҳсулотлар ишлаб чиқилади.

Комила БОЙМУРОДОВА
«ishonCh» 

ШИЖОАТ БЎЛСА КИФОЯ Лойиҳа доирасида

Эълон 



2023-yil 17-oktabr, seshanba
№ 126 (4878)

4 Ishonch KO‘zGu:

Umumiy adadi 30344
16331 nusxasi «Erudit»
 MChJ bosmaxonasida 

chop etildi.
Korxona manzili:
Samarqand shahri,

 Spitamen ko‘chasi, 270-uy.

Gazeta ofset usulida,
A-2 formatida bosildi.
Hajmi 2 bosma taboq.

Buyurtma 568
Nashr ko‘rsatkichi: 133

Bo‘limlar:
kasaba uyushmalari hayoti –

(71) 256-64-69
huquq va xalqaro hayot –

(71) 256-52-89
Milliy-ma’naviy

qadriyatlar va sport –
(71) 256-82-79

Xatlar va muxbirlar
bilan ishlash –
(71) 256-85-43

Marketing va obuna –
(71) 256-87-73

Manzilimiz:
100165, Toshkent shahri,
Buxoro ko‘chasi, 24-uy.

E-mail: ishonch1991@yandex.uz

Gazeta haftaning seshanba,
payshanba va shanba

kunlari chiqadi.
Gazeta «ishonch»ning 
kompyuter markazida 
terildi va sahifalandi.

Tahririyat hisobraqami:
 2021 0000 0004 3052 7001,

atib «ipoteka bank»
yashnobod filiali,
bank kodi: 00959,
stir: 201133889,

okeD: 58130

2007-yil 11-yanvarda
o’zbekiston
Matbuot va axborot 
agentligida 
116-raqam bilan 
ro‘yxatga olingan.

«Ishonch» va
«Ishonch-Доверие» 

gazetalari
tahrir hay’ati:

Qudratilla RAFIQOV
(tahrir hay’ati raisi),

Ulug‘bek JALMENOV,
Anvar ABDUMUXTOROV, 

Sayfullo AHMEDOV,
Akmal SAIDOV,

Ravshan BEDILOV,
Qutlimurot SOBIROV, 

Suhrob RAFIQOV,
Shoqosim SHOISLOMOV, 
Hamidulla PIRIMQULOV, 

Nodira G‘OYIBNAZAROVA,
Anvar QULMURODOV

(Bosh muharrirning
birinchi o‘rinbosari),

Мен туғилганимда энам ўттиз саккиз ёшда бўл-
ганлар. Энам вафот этганларида мен ўттиз саккиз 
ёшда эдим. Энажоним бу фоний дунёдан боқий 
 дунёга йўл олганларига бугун ўттиз саккиз йил 
бўлди... Демак, ҳозиргача яшаган умримнинг би-
ринчи ўттиз саккиз йили энам билан ўтди, кейинги 
ўттиз саккиз йил жудоликда ўтмоқда. Аслида би-
ринчи ўттиз саккиз йилни ҳам тўла, бевосита эна-
мнинг ёнида ўтди, деёлмайман. Ўн етти ёшимда 
мактабни битирдиму ўқишга кириш учун Тошкентга 
йўл олдим. Шу-шу тақдир тақозоси билан пойтахтда 
муқим яшаб қолдим. Аввалига бир ойда бир-икки 
марта, кейин ойда бир, сўнгра икки ойда бир бора-
диган бўлдим қишлоққа. Энам вафотидан кейин бу 
оралиқ янада узоқлашди...

Бугун 25 сентябрь. Ўттиз саккиз йил олдин худди 
шу санада энажонимни сўнгги манзилига кузатган 
эдик. Шундан бери энамни эсламаган куним кам. 
Аммо бугун негадир эртаю кеч энам хаёлимда. Ҳар 
қанча хаёлимни чалғитмай эплай олмаяпман. Кўз 
ўнгимдан энажонимнинг муборак сиймолари кет-
маяпти, овозларини эшитгандай бўлаяпман. Энам 
бўйчан, қадди тик, буғдой ранг, қотмадан келган аёл 
эдилар. Хат-саводлари йўқ, аммо гапга чечан, эр-
так-маталларни қизиқарли айтардилар, ҳазил-му-
тойибага мойил эдилар. Гапиришлари ўктам эди. 
Кўнглимга таскин берган нарса шуки, кайфиятлари 
яхши, эркалаб гапираётганлари сезилиб турибди. 
Бунинг сабаби нима? Билмадим... Нимага йўйиш 
мумкин буни? Ақлим етмайди... Балки уч-тўрт кун 
олдин қишлоққа бориб, ота-энам, акаларим, опала-
рим, ўтган барча қариндошларимиз қабрини зиёрат 
қилиб келганим сабаблидир бу ҳолат...

Сентябрнинг ўн олтисида бирдан Самарқанд-
 га отландим. Ўғлим, неваралар ҳайрон. «Нима гап, 

суратда: энажоним бўстон буви собир бобо қизи.

Маматқул ҲАЗРАТҚУЛОВ,
Ўзбекистон Республикасида
хизмат кўрсатган журналист 

дада, тинчликми? Бирон-бир тадбир борми ёки ким-
дир тўй қиляптими? Бирдан отланиб қолдингиз?». 
«Йўқ, ҳеч қандай тадбир ҳам, тўй ҳам йўқ. Шунчаки 
боргим келди». Энам вафот этган кун яқинлигини 
эслатмадим уларга. Шаҳризода неварам «Мен ҳам 
бирга борсам майлими, анча бўлди қишлоққа бор-
маганимга», деди. «Майли», дедим ва бирга йўлга 
тушдик.

Ота-энам қабри олдида анча турдик. Хаёлимдан 
не-не воқеалар кечмади. Отамнинг қабрига қўйил-
ган мармар тошдаги ёзувларнинг баъзи жойлари 
хира тортибди. Шунга ҳам вақт ўз ҳукмини ўтказиб-
ди-да (Отам 1976 йил 13 декабрда вафот этган-
лар).

Оғир-вазмин қадамлар билан қабристондан 
чиқа бошладик. Шу маҳал телефоним жиринглади. 
Хадича неварам, Шаҳризоданинг синглиси, қўнғи-
роқ қилди. 

– Ассалому алайкум, дада (ўғилларим, келинла-
рим, невараларим, невара келинларим, эварала-
рим мени дада, дейишади). Яхши етиб олдингизми, 
йўлда чарчамадингизми? 

 – Ваалайкум ассалом, қизим. Раҳмат, яхши етиб 
келдик. Чарчаганим йўқ, – дедим. 

– Дада, соғлигингиз яхшими? Овозингиз сал ға-
латироқ? 

– Йўқ, қизим, ҳаммаси жойида... Ҳозир катта 
отанг, катта энанг қабрини зиёрат қилиб чиқаяп-
миз... 

– Ҳа, тушунарли, – деди Хадича. Сўнг секингина, 
биров эшитиб қолмасин дегандай шивирлаб сўради. 
– Йиғладингизми? 

Хадичанинг бу саволидан ҳам кўнглим кўта-
рилди, ҳам кулгим қистади. Аммо ич-ичимдан 
келган хўрсиниқ, овоз чиқармай, кўз ёши тўкмай 
йиғлаш ҳаммасини босиб кетди. Қабр бошида йиғи-
дан ўзимни тийган эдим, Хадичанинг гапи тўлиб тур-
ган косага томган сўнгги томчидай кўнглимни ўртаб 
юборди. Унинг саволига жавоб беришга шошилма-
дим, аниқроғи, гапирсам йиғлаб юборадигандай, 
томоғимга бир нарса тиқилди. Унгача Хадича яна 
сўради:

– Дада, йиғлаяпсизми? 
Қабристондан чиқдик. 
Ўзимни қўлга олдим. 
– Йўқ, қизим, нега йиғлайман, йиғлаганим йўқ... 

Нима, мен ёш боламанми?..
Ота-энам ҳақида гап кетса, уларни эсласам 

маҳзун тортиб қолишимни уйдагилар билади. Ҳо-
зир яхшиямки, Хадича мени кўрмаяпти. Аҳволимни 
сезиб қолмасин, деб гапни қисқа қилдим. 

– Бўпти, Хадича қизим. Яхши ўтиринглар... 
***

Ота-энамнинг тўққиз фарзанди орасида уларни 
энг кўп қийнаган мен бўлсам керак. Сабаби – бо-
лалигимда жуда кўп касал бўлганман. Тўққиз кун-
лигимда томоқдан қолган эканман. Тасаввур қи-
лаяпсизми, тўққиз кунлик чақалоқ эмолмаса она 
шўрлик қай аҳволга тушади. Урушдан кейинги оғир 
йиллар, унинг устига тоғли жойдаги бир қишлоқ. 
У вақтда қишлоқ жойларда дўхтир қаёқда дей-
сиз. Фолбинга борган, муллага ўқитган. Бир мулла 
оғир от қўйибсизлар, бола кўтаролмапти бу исмни, 
отини ўзгартириш керак, дебди. Ва Маматқул, деб 
исм қўйиб берибди (исмим Саъдулла бўлган). Мамат 
эмас, Муҳаммад бўлишини, пайғамбаримиз Муҳам-
мад соллаллоҳу алайҳи васалламнинг қули эмас, ум-
мати бўлишини, банда Оллоҳнинг қули бўлишини 
билганми-билмаганми – буниси бизга қоронғи. 
Нима бўлганда ҳам, Худо раҳмат қилсин ўша дом-
лани, яхши ният билан ўзгартирган исмимни. Эна-
жоним ўшанда қанчалар эзилган, қийналган. Сутини 
соғиб, кичкина қошиқча билан оғзимни очиб қуяр 
эканлар. Аллоҳ умр берса одам боласи ўлмас экан. 
Бу ҳол қанча давом этган – бир ойми, икки ойми 
ёки ундан ҳам кўпми – билмайман. Энамдан бир 
сўраганимда «Эсимда йўқ, болам... Қўй, у кунларни 
эслатма. Худога шукур ҳаммаси ўтиб кетди. Худойим 
умрингни узун қилсин. Ўзи меҳрибон», дегандилар. 

Биламанки, ҳаммаси эсларида бор, аммо эслагилари 
келмайди. Шундан кейин бу ҳақда  бошқа гап очма-
дим... 

Икки-уч ёшларимда бошимга яра чиқади. Бир 
гап келганда энам айтиб берган эдилар. «Ёз ойлари 
эди. Тиқмачоқдай семизгина эдинг. Оқ кўйлакчанг 
бўларди. Шуни кийволиб, тупроққа беланиб ўйнаб 
юрардинг.  Ярангга пашша қўнишидан қўрқардим. 
Оллоҳ асраса ҳеч нарса қилмас экан... Худога шу-
кур...». 

Энам бечора бормаган фолбину табиб, мулла 
қолмайди ён-атрофда. Аммо яра тузалавермайди. 
«Кечалари уйқим қочиб, дардингга шифо сўрар-
дим Яратган эгамдан, – деб эслагандилар. – Бир 
куни туш кўрдим. Оппоқ соқолли бир нуроний бо-
лангни Шоҳизиндага олиб бор, ўша ерда ўқит, деди. 
Уйғониб кетдим. Тонг отишига ҳам сабрим чидамай 
отангни уйғотдим. Кўрган тушимни айтдим. Тонг бў-
зариб-бўзармай отанг билан йўлга тушдик». У пайт-
ларда машина қаёқда дейсиз. От ёки эшакда борил-
ган Самарқанд шаҳрига. Онда-сонда ўтадиган «по-
лутурка» деган машинага илинса – омад келгани. 
Хуллас, отам билан энам минг бир азобда Шоҳи-
зиндага боради. Зиёрат қилиб, ўша ердаги домлага 
бор гапни айтиб, мени ўқитади. Шундан кейин Ярат-
ганнинг қудрати билан бошимдаги яра тузала бош-
лайди... Ихлосда ҳам бир ҳикмат бор экан-да...

Яна биттасини айтгим келди. 
Ўн уч-ўн тўрт ёшларда бўлсам керак. Негадир 

ўзимни ёмон ҳис қила бошладим. Аниқ эсимда, бир 
куни уйдан айвонга чиқдим-да, тўхтадим. Шунда 
ўзимни йўқотиб йиқилдим. Ерга гупп этиб тушга-
ним таъсирида ўзимга келдим. Энам ҳовлида нима-

дир ишлар билан овора эканлар, «Вой, болам, сенга 
нима бўлди?» деб югуриб келдилар. Ҳеч қаерим 
оғримайди, овқат ейишим яхши, аммо ҳолим йўқ, 
бемажолга ўхшайман.

Яна энам овораю сарсон. «Сенга кўз теккан, 
яхши муллага ўқитишимиз керак», дедилар. Отам 
Қизилбош қишлоғидаги мулла Рустам бобога, Беш-
кал қишлоғидаги муллага (оти ёдимда қолмаган) 
ўқиттирдилар. Лекин натижа унча кўринмади. Бир 
куни отам билан энамнинг суҳбатини эшитиб қол-
дим. Отам: «Бу муллалар дуоси таъсир қилмади Ма-
матқулга. Омонқўтонда Абдухалил деган мулла бор. 
Шуни жуда билимли, дами ўткир, дейишади. Шу 
домлага ўқитишимиз керак». Энам: «Бўлмаса тезроқ 
ҳаракат қилинг. Боламнинг кундан-кун ранги учиб 
боряпти».

Шу суҳбатдан кўп ўтмай мулла Абдухалил бобо 
уйимизга келди. Отам иккаласи узоқ суҳбатлашди-
лар. Мен чой-пойга қараб турдим. Шу суҳбат асно-
сида бўлган бир гап сира эсимдан чиқмайди. Мулла 
бобонинг чой ичаётган пиёласига пашша тушди. 
У киши кўрсаткич бармоғи билан пашшани чойга 
тўла ботирди, кейин олиб ташлади. Отам ажабланиб 
мулла бобога қарадилар. У киши: «Пашшанинг бир 
қанотида дард, иккинчисида шифо бўлади. Шунинг 
учун уни тўла ботириб, кейин олиб ташлаш лозим», 
дедилар. Бу гапдан жуда ажабландим, наҳотки, од-
дийгина пашша қанотида дард бўлса?..

Кейинчалик улғайиб, турли китоблар, хусусан, 
буюк аждодимиз Имом Бухорий ҳазратлари тўпла-
ган саҳиҳ ҳадисларни ўқигач, Абдухалил мулланинг 
гаплари тўғри эканига амин бўлдим. «Саҳиҳи Бухо-
рий»даги 5782-ҳадисда шундай дейилади: «Абу Ҳу-
райра (р.з.) ривоят қиладилар: Расулуллоҳ соллал-
лоҳу алайҳи васаллам: «Биронтангизнинг идишин-
гизга пашша тушса, уни бутунлай ботириб, сўнг олиб 
ташланг, чунки унинг бир қанотида шифо, иккинчи-
сида дард мавжуд», дедилар».  Бу Абдухалил домла-
нинг ҳақиқий илмли эканига, китоб кўрганига далил 
эди. Ўша куни Абдухалил мулла мени ўқиб, дам сол-
дилар. Шундан кейин Яратган эгамнинг инояти би-
лан анча ўзимга кела бошладим, кейинчалик бутун-
лай соғайиб кетдим...

Булар-ку болалик йилларимдаги, қишлоқ 
 шароитидаги воқеалар. Энди мана бу ҳикояни эшитинг. 

1973 йил. Тошкентда яшайман. «Ўзбекистон ма-
данияти» газетасида ишлайман. Худди ўсмирлик 
йилларимдаги сингари бирдан беҳол бўлиб қола 
бошладим. Юнусободда ижара уйда яшаймиз. Ишга 
трамвайда қатнайман. Гоҳида трамвайда ҳаво етма-
гандай ўзимни ёмон ҳис қилиб, манзилимга етмай, 
тўғри келган бекатда тушиб қоламан. Поликлиникага 
бордим. Врач кўриб, жиддий касалингиз йўқ, деди. 
Ўша врач опанинг бир гапидан роса кулгим қиста-
ган, аммо ўзимни тийганман хафа бўлмасин, деб. 
Фонидоскопни кўкрагимга қўйиб, юрагимни обдон 
эшитди, елкамга – куракларим остига қўйиб эшитди, 
яна ўнг ва чап кўкрагимни эшитди. Сўнг жойига ўтир-
ди-да, жиддий тарзда юзимга термулиб «Йўқ, сизда 
ҳаммаси жойида. Юрагингиз чап томонда», деди. Бу 
гапдан ҳайратим ошди. Ажабланганимни дўхтир опа 
сезди. «Сиз ҳайрон бўлманг гапимга, баъзи одам-
ларнинг юраги ўнг томонда бўлади. Шунақа одам-
ларнинг касалини аниқлаш қийин бўлади», деди. 
Врач бу гапни астойдил, жиддий, катта бир янгилик 
айтаётгандай гапирди. «Биронта бўлса-да, юраги ўнг 
томонда одамни кўрганмисиз?» дедим. Врачнинг 
бироз энсаси қотди: «Кўрмаганман, аммо ўқиган-
ман... Институтда етти йил бекорга ўқиганмизми?..». 
Нима дейишни билмай, раҳмат, деб чиқиб кетдим. 
Кўчага чиқиб ўзимдан ўзим куламан. 

Ҳадеганда ўзимга келавермадим. Жўралар би-

лан ўтирганимизда ҳам бетоқат бўлавераман, гўё 
ҳозир ҳушимдан кетиб, йиқилиб қоладигандай кай-
фиятга тушаман. Уйдагилар ва дўстларим маслаҳати 
билан 15-шаҳар шифохонаси (ҳозирги Кардиология 
маркази)га ётдим. У ерда обдон текширишди. Жид-
дий нарса йўқ дейишдан нарига ўтишмади. У вақт-
ларда тиббиётимиз ҳаминқадар экан энди ўйла-
сам. Қандайдир аппаратда юрагимни кўриш зарур 
 дейишди, аммо бу аппарат у ерда йўқ экан. 1-шаҳар 
шифохонасига олиб боришди, айтилган аппаратда 
кўришди (Ўша пайтдаги ноёб аппарат бугун ёш бо-
лага ҳам таниш бўлган кардиограмма қиладиган ма-
тоҳ экан). Улар ҳам шу гапни айтди: «Жиддий хаво-
тир йўқ». «Ундай бўлса рухсат беринг лар, уйга кетай, 
бир кунда битта таблеткани ичиб, қуруқ ётишдан 
нима наф», дедим. «Йўқ, биз рухсат беролмаймиз. 
Гули Сулаймоновна Москвага кетганлар, келсинлар, 
ўзлари рухсат берсалар кетасиз», деди даволовчи 
врач (Профессор Гули Сулаймонова машҳур юрист 
Хадича Сулаймонованинг синглиси, мен шифохо-
нага шу опанинг марҳамати билан ётган эдим). Зе-
рикиб, ичим тарс ёрилай,  дейди. Бир палатада тўрт 
киши ётамиз. Тўртталамиз тўрт хил ёшда, энг кичиги 
мен. Характеримизни-ку, айтмай қўя қолай. Кимдир 
эшикни очиб қўй, нафасим бўғиляпти, деса, бошқаси 
ёп эшикни, совуқ кираяпти, дейди (октябрнинг охир-
лари эди). Нафасим қисаяпти,  дейдиган чол ярим ке-
часи бақириб ҳамширани чақиради. Ҳамшира ухлаб 
қолган бўладими, ҳадеганда келавермайди, чол бақи-
ришдан тўхтамайди. Кейин ҳамшира кислород баллон 
олиб келиб, чолга тутади. 

Булар етмагандай бир кечаси ярим тунда 
шовқин-сурон бўлиб қолди. Врачу ҳамширалар у 
ёқдан бу ёққа югуради. Нима гап экан, деб, кори-
дорга чиқдим-да, оқ халатли бир аёлдан тинчликми, 

деб сўрадим. Ҳалиги аёл «Анаву коляскада юради-
ган бемор бор эди-ку, кўрганмидингиз, ўша ўлди», 
деди. У бу гапни шундай хотиржам, совуқ оҳангда 
айтдики, оғзим ланг очилиб қолди. Бир инсон жон 
таслим қилганини шу қадар бамайлихотир гапириш 
мумкинми? Ахир у ким бўлмасин, инсон-ку! Агар 
бир мушук ўлса ҳам бу қадар хотиржамлик билан 
айтишни тасаввур қилиш қийин. Мен у одамни бир-
икки марта коридорда кўрган эдим, ҳамшира олиб 
юрарди. Унинг заҳил ранг-рўйини кўриб раҳмим 
келган. Кўринишидан унчалик кекса эмас, элликнинг 
нари-берисида эди чамамда. 

Эрталабгача ухламадим, ухлай олмадим, кўзимни 
юмсам, ўша одамнинг рангпар юзи кўринади. Тезроқ 
тонг отишини кутаман. Қаники, вақт тезроқ ўтса, тонг 
ёришса-ю, дўхтирдан рухсат олиб, уйга кетсам. 

Ниҳоят, тонг ёришди. Бирин-кетин дўхтирлар 
кела бошлади. Нонушта ҳам қилмай врачлар хона-
сига югурдим. Даволовчи врачга фикримни айтдим. 
У яна олдинги гапини қайтарди: «Гули Сулаймонов-
надан берухсат жавоб беролмайман. Манга гап те-
гади». Жаҳлим чиқди, асабим қўзиди: «Менга қаранг, 
жавоб берасизми-йўқми, бу сизнинг ишингиз. Энди 
мен бу ерда бир соат ҳам қололмайман. Агар қолсам 
соғайиш у ёқда турсин, ўша одамнинг орқасидан ке-
тиб қолишим ҳеч гап эмас. Ана унда сиз гапнинг энг 
каттасини эшитасиз. Агар ундан баттарроғига дучор 
бўлмасангиз. Кийимларим ҳам (у вақтларда бемор 
кийимини топшириб, касалхона кийимида юрарди), 
касаллик варағингиз ҳам керак эмас. Ҳозир кўчага 
чиқаману такси тутиб, уйга кетаман». Врач аҳво-
лимни тушундими ёки важоҳатимга қараб, касал-
хона кийимида чиқиб кетишимни кўз олдига келтир-
дими, сал юмшади. «Майли, рухсат бераман, фақат 
ўз ихтиёрим билан кетдим, деб тилхат ёзиб берасиз», 
деди. Айтганини қилдим ва уйга жўнадим.

Орадан бир ойлар ўтиб қишлоққа бордим. Она-
ларнинг кўнгли сезармикан, салом-аликдан кейин 
энам «Соғлиғинг яхшими, ранг-рўйинг бир ҳол», де-
дилар. «Яхши... Сизга шундай кўрингандир-да», де-
дим. Энам: «Яхшилигини кўриб турибман. Яши-
риб нима қиласан, айт, нима бўлди?». Бор гапни 
очиқ-ойдин айтдим. Бир жиҳатдан уяламан, ёшим 
йигирма олтига бориб ҳам энамга дарду ҳасратимни 
дастурхон қилиб ўтирибман-а. Уят! Лекин наилож, 
онадан яшириб бўладими? Бунинг устига, энам жуда 
синчков эдилар, ҳеч нарсани беркитиб бўлмас, га-
пимиз рост ёки ёлғон эканини дарҳол сезардилар. 
«Ёлғон гапиришга ўрганма, нима бўлса ҳам тўғри 
сўзни айт», дердилар. Шунинг учун уйда биронта-
миз ҳам ёлғон гапирмасдик. «Эртага татар дугонамга 
олиб бораман», дедилар. Бу энди ошиб тушди. Ои-
лали, бир ўғилнинг отасини энаси етаклаб табибга 
олиб борса-я! Шармандалик! Қўшни қишлоқ Қора-
тепада энам нинг ўзбеклашиб кетган қрим-татар ду-
гонаси бор эди. У табиблик қилишини эшитган эдим. 
Қизлари, неваралари ўзбекчани маҳаллий шевада 
гапирар, сочи сариқлигию кўзлари кўклигини ҳи-
собга олмаса, ўзбеклардан фарқи кам, бир мактабда 
ўқиганмиз. «Эна, хавотир олманг, яхшиман... Уяла-
ман дугонангизнинг олдига боришга» дедим. «Уяла-
ман, деб касал бўлиб юраверасанми?» дедилар-да, 
қўймай олиб бордилар. 

Энам ҳамма гапни айтдилар. Дугоналари – Ха-
тича момо билагимни ушлаб, томирим уришини 
санади. Қорнимни очиб, киндигим атрофини, қо-
вурғам остини қўли билан босиб-босиб кўрди. Ҳар 
замон «оғрияптими?» деб сўрайди. Мен «Йўқ!» дей-
ман. Тилимни кўрди, кўзимни кўрди, бир қанча са-
воллар берди. Худди дўхтирнинг ўзи дейсиз. Юра-
гингиз чап томонда, деган врач ҳам бу қадар син-
чиклаб кўрмаган эди. «Бўлди, ҳаммаси маълум. Бир 

ҳафта-ўн кунда келасан», деди. Энам бечора унинг 
оғзига термулиб ўтирипти. «Нима бўпти, дугона-
жон?». Энамга юзланди: «Кўрқма, ҳаммаси яхши 
бўлади. Томирлари шамоллаган. Шунинг учун қон 
яхши юрмаяпти. Ётиш олдидан яримта пишган 
ғиштни яхшилаб қиздирасан. Тушундингми? Обдон 
қиздир, ғиштда нам қолмасин. Кейин уни латта би-
лан ўраб киндиги устига боғлайсан. Фақат киндиги 
устига аввал салафан қўй. Ғишт қиздиради, сала-
фан иссиқни ташқарига чиқармайди, иссиқ ичига 
уриши керак. Сандалда ётсин. Шунда томирлар-
даги шамоллаш кетади. Ҳамма томирлар киндик 
атрофидан тарқалади. Ҳўл, сувли нарса, айниқса, ре-
зинали грелка умуман ишлатма. Тушундингми? Бир 
ҳафта-ўн кун қатнайди, ўзим даволайман», деди. 

Сўнгра мени бошқа хонага олиб чиқди. Қор-
ним билан кўрпачага ётқизди. Оёқларимни навбат-
ма-навбат тиззадан букиб тўғирлади, бу машқни 
беш марта қайтарди. «Бугунга шу етарли. Ҳар кун 
биттадан қўшамиз». Кейин устимга чиқди. Оғир-
гина экан. «Оғримаяптими? Қўрқма, унча оғир 
эмас ман», деди. Белимдан юқори томон секин 
юрди. Бир жойларим қисирлаб кетди. «Қовурғала-
рим синмаса эди», деб ўйладим. Аммо буни кам-
пирга айтишга уяламан. «Оғрияптими?» деб қўяди. 
Белим билан бўйним ўртасини уч-тўрт марта босди. 
Сўнг тушди. «Секин тур энди. Ҳеч қаеринг оғрима-
яптими?». Албатта, қаерларимдир оғриди, қисир-
лади. Лекин буни айта оламанми. Уят-ку! «Сал-пал 
оғрийди бошида, кейин билинмайди, қон юри-
шади. Сенинг барча дардинг қон яхши юрмаётга-
нида. Эрта-ю кеч столга қадалиб ўтиришинг  касри 
бу. Шунинг учун ҳар соатда туриб, хонада бўлсаям у 
ёқ-бу ёққа юр, қўлларингни ҳаракатлантир. Тушун-
дингми? Эсингдан чиқмасин». Мен «Хўп» дедим.

Шундай қилиб, бир ҳафта қатнадим. Ҳар кун шу 
машқни қилдиради. Кечаси энам қорнимга қизди-
рилган ғиштни боғлайди, сандалга қорнимни бе-
риб ётаман. Қатнай бошлаганимнинг учинчи куни 
Хатича момо Сония деган қизига «Чордоққа чиқиб, 
анавини олиб туш», деди. Қизи нимани деб сўрама-
диям, хўп деди-ю, чиқиб кетди. Бироздан сўнг со-
пол кўза келтирди. «Катта пиёлага тўлдириб қуй», 
деди. Қизи айтганини қилди. Фамил чойга ўхшайди 
ранги. Мусаллас ҳиди келди. «Нима бало, мусал-
лас ичирадими кампир?» деб хаёл қилдим. Ўйла-
ганим бўлди. «Бу мусаллас, ўзим қилганман. Етти 
йиллик. Тоза. Дори бу. Буни дорилик учун тайёр-
лаганман, маст бўлиш учун эмас... Шуни ичасан. То-
мирларингни қиздиради, қонни яхши юрдиради, 
ўзинг ҳам сезасан», деди. Мен мусалласни яхши би-
лар эдим. Акаларим тайёрлар эди. Бир неча марта 
ичганман. Аммо етти йиллигини кўрмаган эдим. Бу 
ҳақда табибга оғиз очмадим, албатта. Сония бер-
ган пиёлани олдим. «Бир кўтаришда симириб ичиб 
юбор», деди. Яхшиям, энам йўқ ёнимда. Кампир 
хаёлимни уққандай менга жилмайиб қаради. «Ду-
гонамга ўзим айтаман, тушунтираман, қўрқма», 
деди. Шартта ичиб юбордим. Очиғи, мазаси жуда 
бошқача экан. Борган жойини қиздириб борди. 
Кейин ҳар кун бир пиёладан ичирди. 

Инсоф билан айтганда, кун сайин ўзимни те-
тик сезиб, кайфиятим ҳам кўтарилди, рангимга қон 
югурди. Буни сезган энам дугонасини дуо қилди. 

Тошкентга қайтишимга тўғри келди. Хайрлашар 
чоғи табиб деди: «Яна бир-икки кун келсанг яхши 
бўларди. Ҳай, майли, шуям етарли... Фақат бу ёғига 
ўзингни эҳтиёт қил. Бир ой уч килодан ортиқ нарса 
кўтарма. Совуқ сув ичма, совуқ нарса ема. Иссиқ 
кийиниб юр. Бошингга ҳам албатта кийиб ол. Ай-
ниқса, оёғингни иссиқ тут. Тушундингми? Эсингдан 
чиқарма гапларимни. Мабодо, шамоллаб қолсанг, 
грелка ишлатма. Билдингми? Ҳа, яна бир гап. Со-
вуқлик нарсани кўп ема. Совуқлик, иссиқлик деган 
нарсани биласанми ўзи? – Мен биламан дегандай 
бош ирғадим. – Дўхтирларнинг энг катта хатоси – 
ана шу совуқлик-иссиқлик нарсаларнинг, инсон 
мизожининг фарқига бормайди. Ҳаммага бир хил 
қарайди. Ахир ҳамма одам бир хил эмас-ку. Би-
ровга иссиқлик ёқади, бошқага совуқлик. Буни би-
лиш керак, шунга аҳамият бериш лозим. Тушун-
дингми?.. Яна келганингда бир кўриниб кетарсан». 

Тошкентга қайтиб келдим. Иложи борича Хатича 
табибнинг ўгитларига амал қилдим. Тўғриси, олдин 
овқатларнинг иссиқлик-совуқлик эканига унчалик 
аҳамият бермас эдим. Хатича момонинг ҳижжалаб 
тушунтиришидан кейин бунга эътибор бера бошла-
дим. Инсон соғлиғи учун бунинг аҳамияти катта экан. 
Бу буюк аждодимиз Абу Али ибн Сино бобомизнинг 
«Тиб қонунлари» китобида ҳам бор. 

давоми бор.

Ona uchun bolaning katta-kichigi bo‘lmaydi


